
LISTA E SHKURTESAVE 

BEREC – Trupi i Rregullatorëve Evropianë për Komunikimet Elektronike

CEB – Banka për Zhvillim e Këshillit të Evropës

CEPEJ – Komisioni Evropian për Efikasitetin e Drejtësisë

GJED – Gjykata e Drejtësisë e Bashkimit Evropian

KE – Këshilli i Evropës

COP198 – Konferenca e Palëve të Konventës për pastrimin, kërkimin, sekuestrimin dhe konfiskimin e 
produkteve të krimit dhe për financimin e terrorizmit

CPT – Konventa Evropiane për Parandalimin e Torturës dhe Trajtimit ose Ndëshkimit Çnjerëzor ose 
Degradues

KEDNJ – Konventa Evropiane për të Drejtat e Njeriut

GJEDNJ/Gjykata e Strasburgut – Gjykata Evropiane e të Drejtave të Njeriut

BE – Bashkimi Evropian

GCEU – Gjykata e Përgjithshme e Bashkimit Evropian

GRECO – Grupi i Shteteve kundër Korrupsionit

GRETA – Grupi i Ekspertëve për Veprimin kundër Trafikimit të Qenieve Njerëzore

GREVIO – Grupi i ekspertëve për veprim kundër dhunës ndaj grave dhe dhunës në familje

MONEYVAL – Komisioni i Ekspertëve për Vlerësimin e Masave Kundër Pastrimit të Parave dhe 
Financimit të Terrorizmit

GJND – Gjykata Ndërkombëtare e Drejtësisë

INTERPOL – Organizata Ndërkombëtare e Policisë Kriminale

APKE – Asambleja Parlamentare e Këshillit të Evropës

MSA – Marrëveshja e Stabilizim Asociimit

DHPGJS – Dhoma e Posaçme e Gjykatës Supreme të Kosovës

UNESCO - Organizata e Kombeve të Bashkuara për Arsim, Shkencë dhe Kulturë

KS i/të OKB - Këshilli i Sigurimit i Kombeve të Bashkuara

UNSCR – Rezolutat e Këshillit të Sigurimit të Kombeve të Bashkuara

UNMIK – Misioni i Kombeve të Bashkuara në Kosovë

PËRMBLEDHJE EKZEKUTIVE 
Aplikimi i Kosovës për t’u bërë pjesë e Këshillit të Evropës (KE) është një hap i rëndësishëm në rrugën drejt 
anëtarësimit. Ky veprim reflekton përpjekjet e vazhdueshme të Kosovës për t’u integruar në komunitetin 
evropian dhe thekson përparimin e vendit në fusha të rëndësishme. Kosova është e gatshme t’i bashkohet 
KE-së sa më shpejt dhe të gëzojë përparësitë e qasjes në Gjykatën e Strasburgut dhe në mekanizma të tjerë 
për të mbrojtur të drejtat e njeriut, për të promovuar demokracinë dhe për të forcuar sundimin e ligjit. 
Vendimi tashmë i takon KE-së për t’a njohur dhe vlerësuar aftësinë dhe gatishmërinë e Kosovës për t’u 
bërë anëtare e organizatës.

Kriteret e anëtarësimit në KE janë të gjera dhe është e vështirë të parashikohen kërkesat specifike. Korniza 
kushtetuese e Kosovës nuk ka zbrazëtira që do të duhej të adresoheshin para anëtarësimit. Kushtetuta 
parashikon zbatimin e drejtpërdrejtë të një numri të konventave të KE-së dhe Gjykata Kushtetuese (në mbi 
95 përqind të rasteve), i referohet Konventës Evropiane për të Drejtat e Njeriut (KEDNJ) ose praktikës 
gjyqësore të Gjykatës së Strasburgut. Raportet ndërkombëtare tregojnë përparimin e theksuar të Kosovës 
në demokraci, sundim të ligjit dhe parime të tjera kryesore të KE-së. Megjithatë, zbatimi i garancive 
kushtetuese shpesh mund të jetë sfidues. Institucionet duhet të adresojnë çështjet e ngritura nga ekspertët 
dhe raportet ndërkombëtare, duke përfshirë mbrojtjen e të drejtave të komuniteteve, të drejtave pronësore, 
çështjeve gjinore dhe gëzimit të të drejtave të njeriut në praktikë.

Nuk ekziston asnjë barrierë ligjore për anëtarësimin e Kosovës në KE. Beteja e anëtarësimit do të 
shtrihet kryesisht në domenin politik, me fokus të veçantë në normalizimin e marrëdhënieve me Serbinë 
dhe mungesën e vullnetit politik për të zbatuar vendimet e detyrueshme të gjykatave dhe marrëveshjet 
ndërkombëtare, veçanërisht ato që rrjedhin nga dialogu me Serbinë. Këtë situatë e ndërlikon më shumë 
edhe mos-njohja e Kosovës nga disa anëtarë të KE-së. Pikëpamjet polarizuese brenda organizatës lidhur 
me shtetësinë e Kosovës dhe të qenit “shtet evropian” apo jo, do të jenë çështjet kryesore në rrugën e 
Kosovës drejt KE-së.

KE nuk synon unanimitet mendimesh midis anëtarëve të tij dhe mund të marrë vendime pa paragjykuar 
qëndrimet e tyre. Aderimet në organizata dhe iniciativa të tjera ndërkombëtare dhe rajonale tregojnë 
gjithashtu se Kosova mund të jetë një partner i besueshëm dhe konstruktiv, pavarësisht debateve lidhur me 
shtetësinë e saj. Marrëveshja e fundit ndërmjet Kosovës dhe Serbisë për planin e BE-së për normalizimin 
e marrëdhënieve shënon një hap pozitiv. Zbatimi i obligimeve që dalin nga kjo marrëveshje do ta afrojë 
Kosovën drejt përmbushjes së kritereve për anëtarësim në Këshillin e Evropës. KE duhet ta mirëpresë këtë 
marrëveshje dhe të procedojë sa më shpejt aplikimin e Kosovës. Institucionet e Kosovës, në anën tjetër, 
duhet të vazhdojnë të demonstrojnë aftësinë dhe gatishmërinë për t’iu bashkuar KE-së, si dhe t’iu japë 
prioritet masave për mbrojtjen e të drejtave të njeriut.

Sfidat e mundshme me të cilat përballet Kosova mund të rezultojnë në kushte të para-anëtarësimit ose 
kërkesa pas anëtarësimit, pasi Asambleja Parlamentare e Këshillit të Evropës (APKE) të miratojë një 
Opinion për Kosovën. Zbatimi i Rastit të Gjykatës Kushtetuese për Manastirin e Deçanit dhe Asociacionin 
e Komunave me Shumicë Serbe mund të jenë kërkesa specifike pas anëtarësimit. Kosova gjithashtu do 
të duhet të përmirësojë efikasitetin e gjyqësorit, të avancojë zbatimin e brendshëm të KEDNJ-së dhe 
konventave të tjera të KE-së dhe të marrë hapa konkret për çështje specifike në fushat e të drejtave 
të njeriut, anti-korrupsionit, drejtësisë tranzicionale dhe barazisë gjinore. KE mund t’i vendosë këto si 
kushte formale ose joformale para anëtarësimit, të cilat mund të zgjasin procesin. Kosova ka dëshmuar 
përgjatë viteve aftësinë dhe gatishmërinë që të përmirësohet në këto fusha dhe se meriton të ketë qasje 
në mekanizmat që do t’u mundësonin qytetarëve të saj të gëzojnë plotësisht të drejtat dhe liritë e tyre 
themelore.

Pas anëtarësimit, Kosova do të pëfaqësohet në Komitetin e Ministrave dhe të APKE-së, do të miratojë më 
shumë se 200 marrëveshje të KE-së dhe do të ketë qasje në mekanizma të shumtë mbikëqyrës të Këshillit. 
Anëtarësimi në KE gjithashtu do ta ndihmojë Kosovën në përmbushjen e kritereve dhe në rrugën e saj 
drejt anëtarësimit në BE, do t’i kontribuojë portretit tashmë të larmishëm të KE-së dhe do t’i shërbejë 
qëllimit parësor të themelimit të kësaj organizate – që është të ndihmojë shtetet e interesuara në mbrojtjen 
e të drejtave të njeriut, demokracinë dhe sundimin e ligjit. Me pranimin e Kosovës në strukturën e saj, për 
herë të parë në historinë e saj, KE do të mbulojë të gjithë rajonin e Ballkanit Perëndimor (BP) dhe Evropën 

kontinentale.

Vendimi për të ftuar Kosovën si anëtare të Këshillit është, në fund të fundit, një vendim politik i cili varet 
nga vullneti i shumicës së kërkuar të anëtarëve të KE-së për të mbështetur kërkesën e Kosovës. Megjithatë, 
institucionet e Kosovës mund të ndërmarrin veprime konkrete për të dëshmuar se Kosova i plotëson 
kriteret kryesore për t’u anëtarësuar në këtë organizatë. Përfitimet e anëtarësimit, si dhe juridiksioni kohor 
i Gjykatës së Strasburgut, duhet të shërbejnë si shtytje për institucionet që t’i japin përparësi anëtarësimit 
në KE. Për të adresuar zbrazëtirat aktuale dhe kërkesat e mundshme në të ardhmen, institucionet duhet të 
krijojnë programe dhe plane të përshtatshme dhe efektive.

REKOMANDIME 
•	 Krijimi i një “Grupi të Ekspertëve të KE” për të asistuar në të gjitha fazat e procesit të anëtarësimit, në 

rishikimin e të gjitha çështjeve të lidhura me anëtarësimin dhe gjetjen e zgjidhjeve të mundshme.

•	 Kryerja e një kontrolli gjithëpërfshirës të përputhshmërisë (një analizë e plotë dhe e detajuar) së 
legjislacionit ekzistues me standardet e KEDNJ, standardet e KE dhe praktikën gjyqësore të GJEDNJ, për 
të identifikuar fushat në të cilat kërkohen ndërhyrje dhe përmirësime.

•	 Zhvillimi i një Plani të Veprimit për të adresuar gjetjet, rekomandimet dhe standardet e KE që rrjedhin 
nga raportet ndërkombëtare, përkatësisht., të Komisionerëve të Lartë të KE, GREVIO dhe CPT.

•	 Krijimi i mekanizmave, stimujve dhe programeve specifike për të gjitha gjykatat vendore për të 
zbatuar praktikën gjyqësore të GJEDNJ-së, duke përfshirë ngritjen e kapaciteteve dhe trajnimet.

•	 Ngjashëm me acquis të BE-së, të krijohet një mekanizëm formal ligjbërës i cili ka për detyrë rishikimin 
e detyrueshëm të përputhshmërisë së legjislacionit të ardhshëm me standardet e KEDNJ-së, standardet e 
KE-së dhe praktikën gjyqësore të GJEDNJ-së.

•	 Identifikimi i konventave të KE-së në të cilat Kosova do të aderojë pasi të bëhet anëtare e organizatës 
dhe përgatitja për integrimin e instrumenteve të tilla në rendin juridik të brendshëm.

•	 Rritja e ndërgjegjësimit për procesin e anëtarësimit dhe përgatitja e autoriteteve publike për detyrat, 
obligimet dhe përfitimet nga anëtarësimi në KE.

HYRJA 
Kosova ka aplikuar për anëtarësim në Këshillin e Evropës (KE) në maj të vitit 2022. Pas pranimit të letrës së 
aplikimit të Kosovës, Sekretari i KE-së ia përcolli atë Kryesuesit të Komitetit të Ministrave, i cili tani pritet që 
t’ia referojë çështjen APKE-së për një opinion. Pasi APKE miraton një opinion dhe rekomandon anëtarësimin e 
Kosovës në KE, çështja i kthehet Komitetit të Ministrave për votim përfundimtar.

Për t’u anëtarësuar në KE-së, vendi kandidat duhet të pranojë parimin e sundimit të ligjit dhe gëzimin e të drejtave të 
njeriut dhe lirive themelore, të kontribuojë në realizimin e qëllimit të KE-së, të dëshmojë aftësinë dhe gatishmërinë 
për të përmbushur kriteret e anëtarësimit, dhe të konsiderohet një “shtet evropian.” Organet e KE-së vendosin 
lidhur me përmbushjen e kritereve në tre raunde të rëndësishme të votimit, të cilat zhvillohen përgjatë hapave të 
anëtarësimit.

Që nga shpallja e pavarësisë, Kosova ka avancuar në përafrimin e kornizës ligjore me instrumentet ndërkombëtare 
të të drejtave të njeriut dhe respektimin e parimeve të KE-së. Në indekset për respektimin e sundimit të ligjit 
dhe parimeve të tjera të rëndësishme të KE-së, Kosova renditet më lart sesa disa shtete të tjera anëtare të KE-së. 
Përderisa Kushtetuta e Republikës së Kosovës (“Kushtetuta”) mund të përmirësohet në disa aspekte lidhur me 
hierarkinë e ligjeve, mirëfunksionimin e institucioneve dhe juridiksionin e Gjykatës Kushtetuese, dispozitat për të 
drejtat e njeriut janë të qarta dhe nuk kanë nevojë për ndryshime.1 Të gjitha gjykatat vendore janë të obliguara të 
zbatojnë praktikën gjyqësore të Gjykatës së Strasburgut, megjithëse mungesa e ekspertizës dhe kapaciteteve e bën 
të vështirë për gjykatat e rregullta përmbushjen e këtij obligimi. 

Pavarësisht progresit, Kosova mbetet i vetmi vend i Ballkanit Perëndimor jashtë KE-së dhe juridiksionit të Gjykatës 
së Strasburgut. Dymbëdhjetë (12) nga dyzet e gjashtë (46) anëtarë të KE-së nuk e njohin pavarësinë e Kosovës, 
gjë që i komplikon edhe më tej marrëdhëniet ndërkombëtare të Kosovës dhe rrugën e saj drejt anëtarësimit në 
organizata ndërkombëtare. Procesi i vështirë i normalizimit të marrëdhënieve me Serbinë ka ndikuar shumë në 
qëndrimin e shteteve mosnjohëse për shtetësinë e Kosovës. Edhe anëtarët e tjerë të KE-së kanë shprehur hezitimin 
e tyre për të mbështetur kërkesën e Kosovës për anëtarësim, pa arritjen e një marrëveshjeje përfundimtare mes dy 
vendeve.

Zbatimi i duhur i garancive kushtetuese në praktikë ka qenë sfidues. Kosova ka ngecur në zbatimin e disa vendimeve 
gjyqësore dhe marrëveshjeve ndërkombëtare, veçanërisht në lidhje me mbrojtjen e të drejtave të komuniteteve. 
Mungesa e vullnetit politik për zbatimin e vendimit të Gjykatës Kushtetuese për Manastirin e Deçanit dhe zbatimin 
e Asociacionit të Komunave me Shumicë Serbe, kanë krijuar tensione në mesin e qytetarëve dhe kanë ngjallur 
kritika nga bashkësia ndërkombëtare. Edhe gëzimi i të drejtave gjuhësore ka hasur në disa probleme, veçanërisht në 
fushën e arsimit publik, si rezultat i përpjekjeve të Serbisë për ruajtjen e sistemeve paralele arsimore dhe mungesës 
së bashkëpunimit për të gjetur një zgjidhje. Të drejtat pronësore të të kthyerve të cilët kanë humbur pronësinë 
në pronat e tyre, përbëjnë po ashtu një shqetësim të vazhdueshëm, që ka rezultuar në pamundësinë e shumë të 
kthyerve që të kenë qasje në pronat e tyre dhe të riintegrohen plotësisht në komunitetet të cilave u takojnë. 

Pavarësisht gatishmërisë së dëshmuar të Kosovës për t’iu bashkuar KE-së, veçantitë e rastit të Kosovës dhe kërkesat 
e paparashikueshme të KE-së tregojnë se rruga drejt anëtarësimit do të jetë mjaft komplekse. Një analizë e kornizës 
kushtetuese dhe ligjore të Kosovës, hapave të ardhshëm procedural dhe e historive të anëtarësimit të vendeve të 
tjera në KE, është thelbësore për të kuptuar dhe për t’u përgatitur më mirë për atë që pret Kosovën para dhe pas 
anëtarësimit në KE.

GARANCITË KUSHTETUESE DHE ZBATIMI I TYRE

Kushtetuta e Republikës së Kosovës (“Kushtetuta”) promovon dhe mbron vlerat themelore të të drejtave 
të njeriut, demokracisë dhe sundimit të ligjit, në përputhje me standardet ndërkombëtare dhe evropiane.2 
Ajo e përkufizon Kosovën si një “shoqëri shumëtnike” e cila “qeveriset në mënyrë demokratike” me 
respektim të plotë të “sundimit të ligjit,” me “respektim të plotë të të drejtave dhe lirive themelore të njeriut 
të pranuara ndërkombëtarisht” dhe mbrojtjen e të drejtave të “të gjitha komuniteteve dhe pjesëtarëve të 
tyre.”3

1 Raporti i Grupit për Ballkan, Analizë Gjithëpërfshirëse e Kushtetutës së Kosovës, Shtator 2022.
2 Kushtetuta e Kosovës, Neni 7. Ky nen përcakton vlerat e rendit kushtetues duke përfshirë lirinë, paqen, demokracinë, barazinë, respektimin e të drejtave 
 dhe lirive të njeriut dhe sundimin e ligjit, mosdiskriminimin, të drejtën në pronë, mbrojtjen e mjedisit, drejtësinë sociale, pluralizmin, ndarjen e pushteteve 
 shtetërore, ekonominë e tregut dhe barazinë gjinore.
3 Ibid., Neni 3.

Kapitujt II dhe III të Kushtetutës përbëjnë bazën e rendit juridik të Kosovës. Dispozitat e tyre garantoinë 
të drejtat e njeriut dhe liritë themelore, si dhe të drejtat e komuniteteve joshumicë.4 Praktika gjyqësore 
parasheh që çdo amendament i propozuar kushtetues duhet të shqyrtohet në përputhshmëri me Kapitullin 
II, së bashku me dispozitat e Kapitullit III pasi “të drejtat specifike të përcaktuara aty janë një zgjerim i të 
drejtave dhe lirive të njeriut të parashikuara në Kapitullin II.”5

Kapitulli II (Të drejtat dhe liritë themelore) përbëhet 
nga 36 nene. Nenet 21, 22 dhe 53 përcaktojnë (i) parimet 
e përgjithshme mbi të drejtat dhe liritë e njeriut; (ii) 
zbatueshmërinë e drejtpërdrejtë të instrumenteve dhe 
marrëveshjeve ndërkombëtare; dhe (iii) rregullat e interpretimit të dispozitave për të drejtat e njeriut të 
garantuara me Kushtetutë.

Neni 21 parasheh se “bazë e rendit juridik të Republikës së Kosovës” janë “të drejtat dhe liritë themelore 
të njeriut,” të cilat janë “të pandashme, të patjetërsueshme dhe të pacenueshme”.6

Neni 22 përfshin nëntë (9) instrumente ndërkombëtare brenda rendit juridik të brendshëm, të cilat nuk 
i nënshtrohen procedurave formale të ratifikimit.7 Ky nen parashikon zbatueshmërinë e drejtpërdrejtë 
të disa instrumenteve të rëndësishme të KE-së, duke përfshirë (i) Konventën Evropiane për të Drejtat 
e Njeriut (KEDNJ); dhe (ii) Konventën Kornizë të Këshillit të Evropës për Mbrojtjen e Pakicave 
Kombëtare.8 Amendamenti kushtetues i vitit 2020, pasuroi më tej mbulueshmërinë e instrumenteve të 
KE-së.9 Nëpërmjet këtij amendamenti, në Kushtetutë u integrua e ashtuquajtura “Konventa e Stambollit” 
(Konventa për Parandalimin dhe Luftimin e Dhunës ndaj Grave dhe Dhunës në Familje) si instrumenti i 
nëntë (9) ndërkombëtar i zbatueshëm drejtpërdrejt në rendin juridik të Kosovës.10

Në rast konflikti, instrumentet ndërkombëtare të renditura në nenin 22 të Kushtetutës kanë përparësi 
ndaj ligjeve dhe akteve të tjera të institucioneve publike në Kosovë. Gjykata Kushtetuese konfirmoi këtë 
hierarki duke argumentuar se të drejtat dhe liritë e garantuara në këto instrumente ndërkombëtare “kanë 
statusin e normave të rangut kushtetues dhe janë pjesë përbërëse e Kushtetutës.”11  

Neni 53 është dispozita më novatore e Kushtetutës kur bëhet fjalë për zbatimin e brendshëm të 
standardeve të KEDNJ-së. Përmes këtij neni, gjykatat vendore dhe autoritetet e tjera publike obligohen 
që të interpretojnë të drejtat dhe liritë e njeriut të garantuara me Kushtetutë “në harmoni me vendimet 
gjyqësore të Gjykatës Evropiane për të Drejtat e Njeriut.”12 Gjykata Kushtetuese theksoi se, “[…] gjykatat 
e Republikës së Kosovës, të gjitha pa përjashtim, kanë obligim të interpretojnë” të drejtat dhe liritë e njeriut 
të garantuara me Kushtetutë në përputhje me praktikën gjyqësore të Gjykatës së Strasburgut.13

Praktika gjyqësore e Gjykatës së Strasburgut paraqet “burim nga i cili derivojnë të drejta […] sipas konceptit 
që KEDNJ është një ‘instrument i gjallë’ në zhvillim e sipër”.14 Në këtë mënyrë, Gjykata Kushtetuese i jep 

4 Gjykata Kushtetuese, Rasti KO29/12 dhe KO48/12, Aktgjykim për Propozim amendamentet e Kushtetutës, i dorëzuar nga Kryetari i Kuvendit të Republikës së 
 Kosovës më 23 mars 2012 dhe 4 maj 2012, korrik 2012.
5 Ibid.. Për një analizë më të detajuar mbi këtë, shih Grupi për Ballkan, Analizë Gjithëpërfshirëse e Kushtetutës së Kosovës, Shtator 2022.
6 Kushtetuta e Kosovës, Neni 21.
7 Ibid. neni 22; Ndonëse ky nen është unik, ai ka disa ngjashmëri me Kushtetutën e Bosnjë-Hercegovinës, e cila është hartuar gjithashtu me ndihmën e 
 ekspertëve ndërkombëtarë.
8 Neni 22 i Kushtetutës parashikon gjithashtu zbatueshmërinë e drejtpërdrejtë të një sërë marrëveshjesh dhe instrumentesh ndërkombëtare për të drejtat e 
 njeriut, përkatësisht: Deklarata Universale për të Drejtat e Njeriut; Konventa Evropiane për Mbrojtjen e të Drejtave dhe Lirive Themelore të Njeriut dhe 
 Protokollet e saj; Konventa Ndërkombëtare për të Drejtat Civile e Politike dhe Protokollet e saj; Konventa Kornizë e Këshillit të Evropës për Mbrojtjen e 
 Pakicave Kombëtare; Konventa për Eliminimin e të gjitha Formave të Diskriminimit Racor; Konventa për Eliminimin e të gjitha Formave të Diskriminimit ndaj 
 Gruas; Konventa për të Drejtat e Fëmijës; Konventa kundër Torturës dhe Trajtimeve e Ndëshkimeve të tjera Mizore, Jonjerëzore dhe Poshtëruese.
9 Gjykata Kushtetuese e Kosovës, Rasti nr. KO162/18, Konfirmim i amandamentit të propozuar kushtetues, dorëzuar nga Kryetari i Kuvendit të Republikës së
 Kosovës, shkurt 2019.
10 Portali i Këshillit të Evropës, Faktet kryesore rreth Konventës së Stambollit, në https://www.coe.int/en/web/istanbul-convention/key-facts;
11 Gjykata Kushtetuese e Kosovës, Rasti nr. KI207/19, Vlerësim i kushtetutshmërisë së aktgjykimeve të Gjykatës Supreme të Republikës së Kosovës, janar 2021, § 111.
12 Kushtetuta e Kosovës, Neni 53.
13 Rasti nr. KI207/19, para 109.
14 Ibid.. para. 110. GJEDNJ në rastin Loizidou kundër Turqisë, nr. 15318/89, mars 1995, vuri në dukje se KEDNJ është një instrument i gjallë i cili duhet të 
 interpretohet në dritën e kushteve të sotme.

“ […] në të gjitha instancat kur Gjykata Kushtetuese ose gjykatat e rregullta të Republikës së Kosovës i interpretojnë 
të drejtat dhe liritë e njeriut të garantuara me Kushtetutë, standardet e të drejtave të njeriut të përcaktuara në praktikën 
gjyqësore të GJEDNJ-së, duhet të zbatohen për këto të drejta dhe liri, kur kjo është e zbatueshme. Në rast konflikti 
midis të dyjave, standardet e vendosura nga GJEDNJ në interpretimin e KEDNJ-së do të mbizotërojnë.” 13

Kushtetuta e Kosovës ofron mbrojtje të gjerë 
dhe gjithëpërfshirëse, që tejkalon standardet 
minimale të përcaktuara nga KEDNJ.

fuqi dhe rëndësi shtesë GJEDNJ-së dhe praktikës gjyqësore të Gjykatës së Strasburgut.15

Tridhjetë e tri (33) nenet vijuese të Kapitullit II të Kushtetutës garantojnë të drejta dhe liri specifike të 
njeriut, të cilat pasqyrojnë të drejtat e mbrojtura nga KEDNJ, siç është e drejta për jetë; ndalimi i torturës, 
trajtimit mizor, çnjerëzor dhe poshtërues; ndalimi i skllavërisë dhe punës së detyruar; e drejta për liri dhe 
siguri; e drejta për gjykim të drejtë dhe të paanshëm; e drejta për mjete juridike; liria e besimit, ndërgjegjes 
dhe fesë; liria e shprehjes; mbrojtja e pronës etj.16 Këto nene nuk janë kopje identike të të drejtave të 
mbrojtura nga KEDNJ, por kanë ngjashmëri të madhe dhe janë të frymëzuara nga konventa. 

Disa të drejta të tjera të mbrojtura me Kushtetutë janë të veçanta për kontekstin e Kosovës. Për shembull, 
neni 39 i Kushtetutës rregullon konfesionet fetare dhe obligon institucionet shtetërore që të sigurojnë dhe 
mbrojnë autonominë fetare dhe monumentet fetare brenda territorit të saj.17 Disa të drejta të tjera ofrojnë 
mbrojtje më tepër se sa ajo që e ofron KEDNJ. Për shembull, Kushtetuta e Kosovës garanton në mënyrë 
specifike përgjegjësinë shtetërore për mbrojtje të mjedisit, shëndetit dhe mbrojtjes sociale, të drejtave të 
fëmijëve, të drejtës së punës dhe ushtrimit të profesionit, etj.18

Megjithatë, Gjykata Kushtetuese dhe gjykatat e rregullta në Kosovë nuk duhet të kufizohen nga të drejtat e 
mbrojtura nga KEDNJ pasi kjo konventë ofron vetëm mbrojtjen minimale;19 “Asgjë nuk i ndalon autoritetet 
e Kosovës të shkojnë edhe më larg dhe të ofrojnë mbrojtje më të madhe se GJEDNJ dhe Gjykata e 
Strasburgut”.20

Kapitulli III (Të drejtat e komuniteteve dhe pjesëtarëve të tyre) parasheh të drejta specifike për 
komunitetet joshumicë. Dispozitat e këtij kapitulli përcaktojnë, ndër të tjera;

(i) parimet e përgjithshme të mbrojtjes së të drejtave të komuniteteve dhe pjesëtarëve të tyre;21

(ii) përgjegjësitë e institucioneve për të siguruar kushte dhe mbështetje adekuate për të gjithë pjesëtarët e 
komuniteteve.22

(iii) një listë të të drejtave specifike të komuniteteve dhe anëtarëve të tyre lidhur me identitetin, arsimin, 
gjuhën, fenë, kulturën, simbolet, qasjen dhe përfaqësimin në jetën publike, media, etj.;23

(iv) themelimin e një Këshilli Konsultativ për Komunitete i cili vepron nën autoritetin e Presidentit të 
Kosovës, për t’u ofruar komuniteteve mundësinë për të komentuar në një fazë të hershme nismat legjislative 
dhe politike, si dhe për të pasur ndonjë përgjegjësi dhe funksion tjetër;24 dhe 

(v) të drejtën e përfaqësimit në institucionet publike (qendrore dhe vendore) dhe kuotat e punësimit.25

Neni 57 mbron të drejtat e të gjithë banorëve që i përkasin të njëjtit grup kombëtar ose etnik, gjuhësor 
ose fetar, duke përfshirë “të drejtën për të zgjedhur lirisht të trajtohen ose të mos trajtohen si të tillë [si 
pjesëtar të një komuniteti]” dhe përcakton se “nga kjo zgjedhje ose nga ushtrimi i të drejtave që ndërlidhen 
me këtë zgjedhje, nuk do të rezultojë asnjë diskriminim”.26 Pjesëtarët e komuniteteve “do të kenë të drejtë 
që të shprehin, të avancojnë dhe të zhvillojnë lirisht identitetin dhe atributet e tyre si komunitet” në pajtim 
me ligjet e Kosovës dhe pa cenuar të drejtat e të tjerëve.27

15 Rasti nr. KI207/19, § 110.
16 Kushtetuta e Kosovës, nenet 25, 27, 28, 29, 31, 32, 38, 40 dhe 46.
17 Ibid., neni 39.
18 Ibid., nenet 47, 49, 50, 51, 52.
19 Intervista e Grupit për Ballkan me ish-gjyqtarin e GJEDNJ, tetor 2022.
20 Ibid.
21 Kushtetuta e Kosovës, neni 57.
22 Ibid., neni 58.
23 Ibid., neni 59.
24 Ibid., neni 60.
25 Ibid., neni 57-62.
26 Ibid., neni 57.1 dhe 57.2.
27 Ibid., neni 57.3 dhe 57.4.

“[...] përveç se qytetarët e Republikës së Kosovës mund të thirren në nenet specifike të instrumenteve ndërkombëtare 
të garantuara me nenin 22 të Kushtetutës, ata mund të thirren edhe në rastet specifike të trajtuara në nivel të GJEDNJ-
së, me qëllim të argumentimit të kërkesave të tyre për mbrojte të lirive dhe të drejtave të njeriut të parapara me 
Kushtetutë.”15

Neni 58 e detyron Qeverinë që “të përkrahë veçanërisht nismat kulturore të komuniteteve dhe pjesëtarëve të 
tyre, përfshirë këtu edhe nëpërmjet ndihmës financiare”.28 Ky nen obligon në mënyrë specifike institucionet 
që “të respektojnë standardet e përcaktuara në Konventën Kornizë të Këshillit të Evropës për Mbrojtjen 
e Pakicave Kombëtare dhe Kartën Evropiane për Gjuhët Rajonale ose të Pakicave,” dhe të ndërmarrin 
të gjitha masat e nevojshme për të mbrojtur personat të cilët mund t’u nënshtrohen kërcënimeve ose 
veprimeve diskriminuese, armiqësisë a dhunës, si rrjedhojë e identitetit të tyre kombëtar, etnik, kulturor, 
gjuhësor ose fetar.29 Qeveria duhet të promovojë “barazinë e plotë dhe efektive” ndërmjet pjesëtarëve të 
komuniteteve, të promovojë ruajtjen e trashëgimisë së tyre kulturore dhe fetare, të përmbahet nga politikat 
ose praktikat që kanë për qëllim asimilimin e tyre dhe të sigurojë që ata të ushtrojnë të gjitha të drejtat e 
tyre kushtetuese “në baza jodiskriminuese”.30

Të drejtat specifike të komuniteteve dhe anëtarëve të tyre përfshijnë, ndër të tjera, të drejtën që të “shprehin, 
mbajnë dhe zhvillojnë kulturën e tyre,” të marrin arsimim publik në një nga gjuhët zyrtare sipas zgjedhjes së 
tyre, të përdorin dhe shfaqin simbolet e komunitetit në pajtim me ligjin dhe standardet ndërkombëtare, të 
kenë qasje të garantuar në media në gjuhën e tyre, të krijojnë dhe përdorin mediat e tyre vetjake, të marrin 
pjesë pa diskriminim në aktivitetet e organizatave joqeveritare lokale, rajonale dhe ndërkombëtare, si dhe 
të krijojnë shoqata të kulturës, artit, shkencës dhe arsimit.31 Të gjitha komuniteteve dhe pjesëtarëve të tyre 
gjithashtu u garantohet e drejta e “përfaqësimit të drejtë në punësim në organet publike dhe ndërmarrjet 
publike në të gjitha nivelet” si dhe përfaqësim në institucionet e qeverisjes vendore.32 

Zbatimi efektiv i këtyre garancive kushtetuese mund të jetë sfidues, pasi që viktimat e shkeljes së të drejtave 
të tyre kushtetuese nuk mund të paraqesin ankesë në Gjykatën e Strasburgut apo në mekanizma të tjerë të 
KE-së.33 Mjeti i fundit juridik të cilin ata mund ta përdorin për të mbajtur shtetin përgjegjës për shkeljet e 
të drejtave të tyre është Gjykata Kushtetuese. Brenda juridiksionit të saj, Gjykata Kushtetuese luan një rol 
jashtëzakonisht pozitiv në mbrojtjen e të drejtave kushtetuese të garantuara nga KEDNJ dhe instrumente 
të tjera ndërkombëtare. 

Q Shumica dërrmuese e rasteve për të cilat ka vendosur Gjykata Kushtetuese përmbajnë referenca 
specifike dhe të detajuara në KEDNJ dhe praktikën gjyqësore të Gjykatës së Strasburgut.

Q Gjykata Kushtetuese përdor standardet e KEDNJ-së dhe praktikën gjyqësore të GJEDNJ-së në 
vendimet e saj në të cilat konstaton apo jo shkelje, si dhe në vendimet e saj për papranueshmëri.

Q Më pak se 5% e rasteve të publikuara të Gjykatës Kushtetuese nuk u referohen standardeve të 
KEDNJ-së dhe praktikës gjyqësore të GJEDNJ-së, dhe me kalimin e kohës mbështetja në këto 
standarde është përmirësuar ndjeshëm.

Q Ekziston një numër i konsiderueshëm i vendimeve dhe aktgjykimeve në të cilat Gjykata Kushtetuese 
u referohet raporteve, dokumenteve dhe analizave të organeve të ndryshme të KE-së, përfshirë 
opinioneve specifike të Komisionit të Venecias.

Në disa raste, edhe referimi i çështjeve në Gjykatën Kushtetuese është treguar si mjet juridik joefektiv. Për 
shembull, “(…) Gjykata nuk ka autorizim për të dhënë “shpërblim të drejtë” ose “kompensim”34 dhe nuk 
ka autorizim ligjor “për caktimin e ndonjë lloji apo mënyre kompensimi për rastet kur konstaton shkelje.”35 
Gjykatat e rregullta qëndrojnë mjaft prapa në ndjekjen e standardeve të KEDNJ-së dhe praktikës gjyqësore 
të Gjykatës së Strasburgut, pasi ato kanë ekspertizë shumë të kufizuar për ta bërë këtë. Referencat eventuale 

28 Ibid., neni 58.1.
29 Ibid., neni 58.2.
30 Ibid., neni 58.3 - 58.7
31 Ibid., neni 59.
32 Ibid., nenet 61 dhe 62. Në komunat ku 10% e banorëve i përkasin komuniteteve joshumicë në ato komuna, posti i Nënkryetarit të Kuvendit të Komunës për 
 komunitete do t’i rezervohet përfaqësuesit të këtyre komuniteteve.
33 Mekanizmat e Monitorimit dhe Vlerësimit të KE janë: Grupi i Shteteve Kundër Korrupsionit (GRECO), Komiteti i Ekspertëve për Vlerësimin e Masave Kundër 
 Pastrimit të Parave dhe Financimit të Terrorizmit (MONEYVAL), Komiteti Evropian i të Drejtave Sociale, Komisioni Evropian për Efikasitetin e Drejtësisë (CEPEJ),
  Komiteti Evropian për Parandalimin e Torturës dhe Trajtimit ose Ndëshkimit Çnjerëzor ose Degradues (CPT), Grupi i Ekspertëve për Veprimin Kundër Trafikimit 
 të Qenieve Njerëzore (GRETA), Komiteti Këshillimor për Konventa Kuadër për Mbrojtjen e Pakicave Kombëtare, Komisioni Evropian Kundër Racizmit dhe Intol
 erancës (ECRI), Komiteti i Ekspertëve të Kartës Evropiane për Gjuhët Rajonale ose të Pakicave, Departamenti për Ekzekutimin e Vendimeve të Gjykatës 
 Evropiane për të Drejtave të Njeriut. Për më shumë, shih https://www.coe.int/en/web/human-rights-rule-of-law/monitoring-mechanism, and Annex II.
34 Gjykata Kushtetuese e Kosovës, Rasti nr. KI108/18, Aktvendim për papranueshmëri të kërkesës për vlerësim të kushtetutshmërisë së Vendimit nr. 64/04 të 
 Agjencisë së Regjistrimit Civil, shtator 2019.
35 Gjykata Kushtetuese e Kosovës, Rasti nr. KI19/21, Vlerësim i kushtetutshmërisë së Aktgjykimit Rev. nr. 239/2019, datë 26 nëntor 2020, të Gjykatës Supreme të
 Kosovës, gusht 2022.

në KEDNJ janë jo të plota, dhe ofrojnë vetëm përshkrim, pa ndonjë analizë thelbësore.36

Megjithatë, raporte të shumta kredibile ndërkombëtare dhe të KE-së shpërfaqin progresin e Kosovës në 
zbatimin e garancive kushtetuese dhe standardeve të KEDNJ-së në praktikë. Ato gjithashtu ofrojnë një 
analizë më të detajuar lidhur me një sërë çështjesh që kanë të bëjnë me të drejtat e njeriut, demokracinë 
dhe sundimin e ligjit, të cilat mund të ndihmojnë në identifikimin e fushave që kanë nevojë për veprime të 
mëtejshme. 

Raporti i Progresit i BE-së për vitin 2022 dhe Raporti 
i Komisionerit të Lartë për të Drejtat e Njeriut të KE-
së theksojnë se Kosova ka vazhduar të harmonizojë 
legjislacionin e saj me instrumentet ndërkombëtare të të drejtave të njeriut të zbatueshme drejtpërdrejt në 
Kosovë, dhe ka përparuar në zbatimin e Strategjisë së Sundimit të Ligjit dhe Planit të Veprimit 2021- 2026 
(“Strategjia e Sundimit të Ligjit”).37 Raportet gjithashtu theksojnë se Kosova ka një mjedis të larmishëm 
dhe të gjallë mediatik, i cili është i përforcuar nga një kornizë e gjerë ligjore. 

Raportet kanë identifikuar edhe disa mangësi dhe probleme. Raporti i Progresit i BE-së nënvizon se, “të 
drejtat e njeriut nuk janë të ngritura mjaft lart në agjendën politike të qeverisë dhe se nevojiten përpjekje 
shtesë për të zbatuar në mënyrë efektive të drejtat e njeriut në Kosovë”.38 Mekanizmat vendor duhet të 
përmirësohen për të mbrojtur plotësisht të drejtat e njeriut, barazinë gjinore dhe komunitetet joshumicë 
në nivel qendror dhe lokal.39 Raporti rekomandon që Kosova të ndërmarrë veprime specifike në fushën e 
gjyqësorit dhe të drejtave themelore duke pasur parasysh se ende gjendet në një fazë të hershme të zbatimit 
të standardeve evropiane.40

Raporti i Komisionerit të Lartë të KE-së u fokusua në drejtësinë tranzicionale dhe kohezionin social, lirinë 
e medias dhe çështjet që lidhen me të drejtat e grave dhe barazinë gjinore.41 Sipas këtij Raporti, Kosova 
duhet të adresojë çështjet në vijim:

Q Çështjet e ndërlidhura me drejtësinë tranzicionale duke përfshirë mosndëshkimin për krimet e lidhura 
me luftën, zhvendosjet, personat e zhdukur, ndarjet etnike dhe shkelje të tjera të të drejtave të njeriut.

Q Mos zbatimin e Ligjit për Përdorimin e Gjuhëve, përkatësisht problemet me disponueshmërinë e 
versioneve serbe të ligjeve dhe dokumenteve gjyqësore, mospërdorimin e gjuhës serbe në Kuvend, etj.

Q Ndarjet përgjatë vijave etnike për shkak të vazhdimësisë së ekzistimit të dy sistemeve paralele arsimore, 
gjë që konsiderohet e dëmshme për kohezionin social, paqen e qëndrueshme dhe pajtimin.

Q Zbrazëtirat e konsiderueshme midis legjislacionit për barazinë gjinore dhe situatës aktuale në terren. 

Q Dhunën në familje dhe dhunën ndaj grave, që paraqesin çështje serioze të të drejtave të njeriut.42

Në nëntor të vitit 2022, Grupi i Ekspertëve për Veprim kundër Dhunës ndaj Grave dhe Dhunës në Familje 
(GREVIO) publikoi një raport të rëndësishëm lidhur me përafrimin e masave kundër dhunës ndaj grave 
në Kosovë me Konventën e Stambollit.43 Raporti ka identifikuar disa zhvillime pozitive në kornizën ligjore 
që trajton dhunën ndaj grave dhe dhunën në familje, dhe ka mirëpritur përpjekjet dhe përkushtimin e 
Kosovës për të avancuar zbatimin e Konventës së Stambollit.44 Ky raport gjithashtu ka vlerësuar progresin 
e shënuar në qasje në drejtësi për viktimat e dhunës në familje, dhe në ndërtimin e mekanizmave dhe 
politikave për parandalimin dhe luftimin e dhunës ndaj grave.45 Për më tepër, raporti ka vënë në pah disa 

36 Shih për shembull, Gjykata Themelore në Prishtinë, Rasti PKR. nr. 70/18, shkurt 2023. Gjykata thjesht i referohet nenit 6.2 të KEDNJ-së dhe deklaron se 
 aktgjykimin e saj e nxjerr në bazë të nenit të tillë (dhe dispozitave të tjera ligjore) dhe pas administrimit të provave
37 Qeveria e Kosovës, Ministria e Drejtësisë , Plani i Veprimit për Strategjinë e Sundimit të Ligjit (2021-2026), korrik 2021.
38 Komisioni Evropian, Raporti i Progresit i BE-së për Kosovën, tetor 2022, fq 29.
39 Raporti i Progresit i BE-së për Kosovën.
40 Ibid., Kapitulli 23.
41 Këshilli i Evropës, Raporti i Komisionerit për të Drejtat e Njeriut, 2022.
42 Ibid.
43 Këshilli i Evropës – GREVIO, Vlerësimi i përafrimit të ligjeve, politikave dhe masave të tjera të Kosovës me standardet e Konventës së Stambollit, 
 nëntor 2022.
44 Ibid.. Shih edhe Rastin e Gjykatës Kushtetuese nr. KI 129/21, Vlerësimi i kushtetutshmërisë së “veprimeve dhe mosveprimeve” të Gjykatës Themelore në Gjilan,
 Prokurorisë Themelore në Gjilan, Stacionit Policor në Graçanicë dhe Prokurorisë Themelore në Prishtinë, mars 2023. Gjykata iu referua praktikës gjyqësore 
 të GJEDNJ dhe konstatoi shkelje të Konventës së Stambollit për shkak të dështimit të institucioneve për të parandaluar vrasjen e një gruaje nga burri i saj 
 në vitin 2021
45 Raporti GREVIO, 2022.

Kosova ka shënuar progres të dukshëm në 
fushat kryesore të fokusit të KE-së.

çështje që kërkojnë veprime të menjëhershme nga autoritetet vendore.46 Ndër to janë mungesa e veprimeve 
gjithëpërfshirëse për të trajtuar dhunën seksuale, martesat e detyruara, ngacmimi seksual apo dhuna në 
internet.47 Kosova duhet të adoptojë një qasje të unifikuar, me perspektivë gjinore dhe të fokusuar te 
viktima për të mbështetur, mbrojtur dhe siguruar qasje në drejtësi për ata që u janë shkelur të drejtat. 
Raporti thekson gjithashtu nevojën për të trajtuar “qëndrimet fajësuese ndaj viktimave” dhe promovimin 
e qasjes më të madhe të grave në pronë dhe të drejtat e trashëgimisë.48

Në vitin 2021, Komiteti Evropian për Parandalimin e 
Torturës (CPT) raportoi për gjetjet nga vizita monitoruese 
në Kosovë.49 CPT kishte analizuar përputhshmërinë e 

trajtimit dhe masave mbrojtëse të ofruara për personat në mbajtje nga policia, të paraburgosur në burgje, 
institucione psikiatrike dhe institucione të mirëqenies sociale me standardet e Konventës Evropiane për 
Parandalimin e Torturës dhe Trajtimit ose Ndëshkimit Çnjerëzor ose Poshtërues.50 Raporti kishte vlerësuar 
zhvillimet pozitive që nga viti 2015, veçanërisht në institucionet e burgjeve, duke përfshirë ofrimin e 
kujdesit shëndetësor dhe rritjen e kapaciteteve njerëzore.51 Ky raport gjithashtu ka vlerësuar përpjekjet për 
ofrimin e terapisë okupacionale dhe aktiviteteve të tjera psiko-sociale për banorët e Institutit të Specializuar 
për personat me aftësi të kufizuara në të mësuar, si dhe përmirësimin e përgjithshëm të kushteve materiale 
në kuptim të riparimit dhe higjienës.52 Megjithatë, CPT-ja ka sugjeruar që institucionet e Kosovës të 
zbatojnë masa specifike për të përmirësuar më tej situatën, duke përfshirë krijimin e procedurave formale 
disiplinore, trajnimin dhe mbikëqyrjen adekuate të personelit në institucionet psikiatrike dhe krijimin e një 
kornize ligjore të qartë dhe gjithëpërfshirëse për zbatimin e masave mbrojtëse.53

Gjetjet në këto raporte nuk lënë hapësirë për befasi të mëdha në atë që KE do të nxjerrë në pah sapo 
të vendosë për anëtarësimin e Kosovës, përveç nëse shfaqen çështje të reja gjatë rrugës, të cilat do të 
kërkonin vëmendje të menjëhershme. Zbatimi efektiv i garancive kushtetuese dhe standardeve të KEDNJ-
së kërkon reforma institucionale, si dhe bashkëpunim me organizatat ndërkombëtare dhe vende të tjera për 
të shkëmbyer praktikat dhe përvojat më të mira.

RRUGA DREJT ANËTARËSIMIT 
Rruga për t’u anëtarësuar në KE përfshin kriteret e anëtarësimit dhe hapat procedural, të cilat janë të 
përcaktuara me Statutin e organizatës. Neni 1 i Statutit promovon qëllimin e KE-së.54 Ndërsa, standardet 
që një shtet kandidat duhet të përmbushë për t’u bërë anëtar janë të përcaktuara në Nenin 3.55 Neni 4 i 
Statutit përcakton formulën e “aftësisë dhe gatishmërisë” për të përmbushur standardet e nevojshme të 
KE-së.56

Komiteti i Ministrave, i ndihmuar nga APKE, vendos nëse një shtet kandidat i plotëson kriteret nga rasti 
në rasti.57 Pasi një shtet kandidat aplikon për anëtarësim, Sekretari i KE-së ia përcjell aplikimin Kryetarit 
të Komitetit të Ministrave. Hapat e mëtejmë procedural përfshijnë tre raunde të rëndësishme votimi. 
Komiteti i Ministrave fillimisht voton për t’u konsultuar me APKE-në për aplikimin e shtetit kandidat. 
APKE më pas voton për nxjerrjen e një opinioni për shtetin kandidat. Nëse opinioni i APKE-së është 
pozitiv, Komiteti i Ministrave voton përfundimisht për të ftuar shtetin kandidat për t’u bërë anëtar i KE-së.

46 Ibid.
47 Ibid.
48 Ibid.
49 Këshilli i Evropës, Raport për Misionin e Administratës së Përkohshme të Kombeve të Bashkuara në Kosovë (UNMIK) për vizitën në Kosovë të realizuar nga
 Komiteti Evropian për Parandalimin e Torturës dhe Trajtimit ose Ndëshkimit Çnjerëzor ose Poshtërues (CPT) nga 6 deri më 16 tetor 2020, shtator 2021.
50 Ibid.
51 Ibid.
52 Ibid.
53 Ibid.
54 “ a. Synimi i Këshillit të Evropës është të arrijë një unitet më të madh ndërmjet anëtarëve të tij me qëllim të ruajtjes dhe realizimit të idealeve dhe parimeve 
 që janë trashëgimia e tyre e përbashkët dhe të lehtësojë përparimin e tyre ekonomik dhe social ; b. Ky synim do të ndiqet nëpërmjet organeve të Këshillit 
 duke diskutuar çështjet e interesit të përbashkët dhe me marrëveshje dhe veprime të përbashkëta në çështjet ekonomike, sociale, kulturore, shkencore, 
 ligjore dhe administrative dhe në ruajtjen dhe realizimin e mëtejshëm të të drejtave dhe lirive themelore të njeriut. . c. (…) d. (…)”
55 “Çdo anëtar i Këshillit të Evropës duhet të pranojë parimet e sundimit të ligjit dhe të gëzimit nga të gjithë personat brenda juridiksionit të tij të të drejtave 
 të njeriut dhe lirive themelore, dhe të bashkëpunojë sinqerisht dhe në mënyrë efektive në realizimin e qëllimit të Këshillit siç specifikohet në Kapitullin I”;
56 “Çdo shtet evropian që konsiderohet se është në gjendje dhe i gatshëm të përmbushë dispozitat e nenit 3, mund të ftohet të bëhet anëtar i Këshillit të 
 Evropës nga Komiteti i Ministrave. Çdo shtet i ftuar në këtë mënyrë do të bëhet anëtar pas depozitimin në emër të tij të një instrumenti aderimi në këtë 
 Statut, pranë Sekretarit të Përgjithshëm”;
57 Statuti i KE dhe ndryshimet e tij të mëvonshme me Rezolutat Statutore, në https://assembly.coe.int/nw/xml/RoP/Statut_CE_2015-EN.pdf. Shih edhe Kushtrim
 Istrefi, Kosovo’s Quest for Council of Europe Membership, gusht 2018.

Raporti i CPT-së ka vlerësuar si të kënaqshme 
situatën në Kosovë.



13

Kosova dhe Këshilli i Evropës: Rruga drejt anëtarësimit

A. KRITERET E ANËTARËSIMIT

Kosova duhet të plotësojë pesë (5) kritere për t’u anëtarësuar në KE :

I. Të pranojë parimin e sundimit të ligjit.

II. Të pranojë gëzimin e të drejtave të njeriut dhe lirive themelore për çdo person brenda juridiksionit 
të saj.

III. Të bashkëpunojë sinqerisht dhe në mënyrë efektive në drejtim të realizimit të qëllimit të KE-së, 
përkatësisht të kontribuojë në arritjen e një uniteti më të madh ndërmjet shteteve anëtare.

IV. Të konsiderohet si “e aftë dhe e gatshme” për të pranuar kriteret e mësipërme (1-3), dhe

V. Të konsiderohet si “shtet evropian” (të paktën nga ata që votojnë pro anëtarësimit).

I. Sundimi i Ligjit
KE e përkufizon shtetin e së drejtës (sundimin e ligjit) si një “koncept shumëdimensional” në të cilin “të 
gjitha aktet publike janë brenda kufizimeve të përcaktuara me ligj, në përputhje me vlerat e demokracisë 
dhe të drejtave themelore dhe nën kontrollin e gjykatave të pavarura dhe të paanshme”.58 Statuti i KE-
së kërkon që shtetet kandidate të pranojnë dhe respektojnë parimin e sundimit të ligjit, megjithëse nuk 
përcaktohet një nivel i saktë të cilit duhet t’i përmbahen këto shtete.

Kosova është një shtet i ri demokratik dhe 
shtet shumetnik i udhëhequr nga sundimi 
i ligjit si vlerë qeverisëse e rendit të saj 
juridik kushtetues. Ajo është ngritur me 

tre pozicione nga viti 2020 deri në vitin 2022 në indekset ndërkombëtare për respektimin e sundimit 
të ligjit, me përmirësime kyçe në tre tregues, përkatësisht mungesën e korrupsionit, qeverisjen e hapur 
dhe kufizimet në kompetencat e qeverisë.59 Në mbarë botën, Kosova renditet në vendin e 57-të nga 140 
shtete dhe juridiksione dhe në vendin e dytë nga 14 shtete dhe juridiksione në Evropën Lindore dhe 
Azinë Qendrore.60 Kosova qëndron në pozitë më të mirë se shumë anëtarë të tjerë aktual të KE-së, duke 
përfshirë Moldavinë, Ukrainën, Turqinë, Bullgarinë, Hungarinë, Maqedoninë e Veriut, Serbinë, Shqipërinë 
dhe Bosnje-Hercegovinën.61

Organet e KE-së do të analizojnë kornizën e brendshme kushtetuese dhe legjislative, si dhe zbatimin e 
sundimit të ligjit në praktikë. Problematikat lidhur me respektimin e sundimit të ligjit në nivelin e dëshiruar 
mund të ngriten veçanërisht kur bëhet fjalë për zbatimin e vendimeve të detyrueshme gjyqësore. Por këto 
çështje nuk mund të bllokojnë anëtarësimin në Këshillin e Evropës, pasi që Kosova vazhdimisht ka dëshmuar 
përkushtimin e saj për të pranuar sundimin e ligjit si parim qeverisës. Përgjatë periudhës raportuese të 
BE-së (qershor 2021 - qershor 2022), Kosova rriti integritetin dhe performancën e mekanizmave kundër 
korrupsionit, forcoi më tej gjyqësorin dhe prokurorinë dhe përmirësoi qasjen në drejtësi për të gjithë, 

58 Gjykata Evropiane e Auditorëve, EU Support for the rule of law in the Western Balkans: despite efforts, fundamental problems persist, 2022, në 
 https://www.eca.europa.eu/Lists/ECADocuments/SR22_01/SR_ROL-Balkans_EN.pdf 
59 World Justice Project, Rule of Law Index, 2022. WJP llogarit rezultatet dhe renditjet për 8 faktorë (së bashku me 44 nën-faktorë) duke përfshirë Kufizimet 
 në kompetencat e Qeverisë, Mungesa e Korrupsionit, Qeverisja e Hapur, të Drejtat Themelore, Rendi dhe Siguria, Zbatimi i Ligjit, Drejtësia Civile dhe 
 Drejtësia Penale. 
60 Ibid.
61 Ibid.

Figura 2 Renditja e Kosovës në mbarë botën në fushën e sundimit të ligjit për vitin 2022– WJP Index

Figura 1 Rezultatet e Kosovës në fushën e sundimit të ligjit përgjatë viteve (2020-
2022) - WJP Index

mbrojtjen e të drejtave të njeriut dhe barazinë gjinore.62 Strategjia e Sundimit të Ligjit përcakton objektiva 
specifike për të rritur, ndër të tjera, efikasitetin e sistemit gjyqësor dhe prokurorial dhe për të forcuar luftën 
kundër korrupsionit.63 Pavarësisht sfidave, Kosova ndërmori hapa konkretë pasi filloi zbatimin e Sistemit 
Informativ për Menaxhimin e Lëndëve në të gjitha gjykatat dhe prokuroritë, filloi së zbatuari Ligjin për 
Ndërmjetësimin përmes një protokolli të miratuar nga Këshilli Gjyqësor i Kosovës, si dhe filloi punën në 
koncept dokumentin për zhvillimin e procesit të vetingut në sistemin e drejtësisë.64

II. Gëzimi i të Drejtave dhe Lirive të Njeriut
KE kërkon që një shtet kandidat të garantojë që çdo person brenda juridiksionit të tij gëzon të drejtat e njeriut dhe 
liritë themelore. Për të përcaktuar përmbushjen e këtij kriteri, KE analizon kuadrin e brendshëm kushtetues dhe 
legjislativ të çdo shteti kandidat, së bashku me zbatimin e tij në praktikë.

Kosova ka artikuluar vullnetarisht një ambicie të pavarur strategjike pro-evropiane.65 Kushtetuta e saj 
njeh të drejtat e njeriut dhe liritë themelore për të gjitha komunitetet dhe çdo person që banon brenda 
juridiksionit të saj. Ajo përcakton bazën për marrëdhënie miqësore me të drejtën ndërkombëtare, duke 
marrë parasysh zbatueshmërinë e drejtpërdrejtë (dhe epërsinë ndaj ligjeve vendore) të instrumenteve kyçe 
ndërkombëtare. Institucioni i Avokatit të Popullit vazhdon të luajë një rol të rëndësishëm në mbrojtjen 
dhe promovimin e të drejtave të njeriut në nivel qendror dhe lokal, dhe ka ngritur kapacitetet e tij për të 
shqyrtuar rastet e shkeljeve.66 Strategjia e Sundimit të Ligjit përcakton masat specifike për mbrojtjen e të 
drejtave të njeriut dhe, për të mbështetur zbatimin e kësaj strategjie, në vitin 2022 u krijua Këshilli për 
Demokraci dhe të Drejta të Njeri.67 Legjislacioni për lirinë e shprehjes dhe lirinë e medias është gjithashtu 
në përputhje me standardet e KE-së dhe praktikën gjyqësore të GJEDNJ-së.68

Në të njëjtën kohë, zbatimi i legjislacionit për mbrojtjen e të drejtave të njeriut mbetet një detyrë e rëndësishme 
për institucionet, me theks të veçantë në dhunën në familje, të drejtat pronësore dhe trashëgimore, qasjen 
e grave në punësim dhe dhunën ndaj gazetarëve.69 Është e rëndësishme të avancohen mekanizmat për 
mbrojtjen e të drejtave të njeriut dhe qeveria duhet t’u japë përparësi problemeve lidhur me mbrojtjen e 
të drejtave fundamentale.70 Këshilli i Evropës me shumë gjasa do të trajtojë shqetësimet e patrajtuara të të 
drejtave të njeriut në Kosovë, me fokus në të drejtat e komuniteteve joshumicë.71

Përkundër nevojave për përmirësim, zbatimi i praktikës gjyqësore të GJEDNJ-së nga gjykatat vendore 
dhe detyrimi i tyre për të vlerësuar bazueshmërinë e kërkesave të tilla mbi bazën e kësaj praktike, tregon 
gatishmërinë dhe dëshirën e Kosovës për të vepruar konform standardeve të KE-së.72 Qasja në Gjykatën 
e Strasburgut do t’u mundësojë qytetarëve të Kosovës që të gëzojnë plotësisht të drejtat e tyre njerëzore 
dhe liritë themelore në praktikë.

III. Bashkëpunimi brenda KE-së për arritjen e Qëllimit të Organizatës
KE synon të arrijë një unitet më të madh midis anëtarëve 
të saj për të realizuar idealet dhe parimet e përbashkëta 
që lidhen me përparimin social dhe ekonomik.73 Statuti i 
KE-së kërkon që një shtet kandidat të pranojë të bashkëpunojë në mënyrë efektive dhe të sinqertë me të 
gjithë anëtarët e tjerë për të realizuar qëllimin e organizatës. 

Me kalimin e kohës, Kosova ka demonstruar konstruktivizmin e saj brenda organizatave dhe trupave 

62 Raporti i Progresit i BE-së për Kosovën, 2022.
63 Strategjia dhe Plani i Veprimit për Sundimin e Ligjit, 2021-2026.
64 Ibid.
65 Intervistë e Grupit për Ballkan me ish Stafin e Këshillit të Evropës në Kosovë dhe Strasburg, tetor 2022.
66 Raporti i Progresit i BE-së për Kosovën, 2022.
67 Qeveria e Republikës së Kosovës, inaugurimi i Këshillit për Demokraci dhe të Drejta të Njeriut, prill 2022, në 
 https://kryeministri.rks-gov.net/blog/u-inaugurua-keshilli-per-demokraci-dhe-te-drejta- te-njeriut/
68 Raporti i Progresit i BE-së për Kosovën, 2022.
69 Memorandumi pas misionit të Komisionerit në Kosovë, qershor 2022. 
70 Raporti i Progresit i BE-së për Kosovën, 2022.
71 Intervistat e Grupit për Ballkan me ekspertë, tetor 2022.
72 Rasti nr. KI207/19.
73 Statuti i KE, Neni 1.

Qëllimi i KE-së është arritja e “unitetit më të 
madh” në vend të një uniteti anonim.

ndërkombëtare.74 Megjithatë, e vetmja çështje e mundshme që do nxiste debat në këtë drejtim është nëse 
anëtarësimi i Kosovës mund të cenojë “unitetin” mes anëtarëve të KE-së dhe të shkaktojë “përçarje” të 
vazhdueshme mes tyre. Serbia përdor këtë argument nën pretendimet se mosmarrëveshjet që mund të kenë 
shtetet anëtare lidhur me anëtarësimin e Kosovës do ta zvogëlojnë unitetin brenda organizatës.75

Vetëm 12 nga 46 shtete anëtare të KE-së (17% e anëtarëve 
të saj) nuk e njohin pavarësinë e Kosovës. Kështu, 
shtrohet pyetja nëse uniteti i takon shumicës dërrmuese 
apo disa anëtarëve të veçantë. Argumenti se anëtarësimi 
i Kosovës do të cenonte unitetin në KE do të ishte 
argument ligjërisht i pasaktë dhe vështirë i besueshëm për 

të paktën dy arsye.

Së pari, qëllimi i KE-së sipas Statutit të saj nuk është të krijojë “unitet” midis anëtarëve të saj në formën 
e njëtrajtshmërisë së mendimeve për çështje të vështira ose mungesës së ndonjë mosmarrëveshjeje të 
mundshme për çështje të tilla. Kjo do të ishte zgjidhje e paqëndrueshme (madje edhe jodemokratike) për 
një organizatë si KE. Qëllimi i unitetit më të madh ndërmjet anëtarëve është ruajtja dhe vënia në jetë e 
idealeve dhe parimeve të KE-së, në vend të ndalimit të anëtarësimit të vendeve kandidate.

Së dyti, me pranimin e Statutit të KE-së, të gjithë anëtarët e saj e pranuan rregullin i cili përcakton që disa 
vendime (përfshirë edhe vendimin për pranimin e një anëtari të ri) miratohen me shumicë të kualifikuar 
votash prej 2/3 të anëtarëve të KE-së. Kështu, shtetet anëtare e kanë pranuar tashmë se uniteti i tyre nuk 
barazohet në një opinion unanim për çështjet e diskutueshme. Kërkesa për shumicën e kualifikuar afirmon 
marrëveshjen e shteteve anëtare për të mos u pajtuar, me qëllim që të arrihet një vendim në rastet kur 
ngritet një çështje për të cilën nuk arrihet konsensus.76

KE ka përvojë të gjerë në trajtimin e çështjeve 
jashtëzakonisht të ndjeshme si mosmarrëveshjet ndërmjet 
Gjeorgjisë dhe Rusisë, Azerbajxhanit dhe Armenisë, 
Turqisë dhe Qipros, Rusisë dhe Ukrainës, etj, dhe në 
udhëzimin e tyre për arritjen e kompromisit dhe komunikimit.77 Për shembull, pas fillimit të konfliktit të 
armatosur në mes të Gjeorgjisë dhe Rusisë në vitin 2008, APKE nxori një rezolutë përmes së cilës u kërkoi 
Gjeorgjisë dhe Rusisë të ndërmarrin veprime konkrete drejt dialogut dhe paqes.78 GJEDNJ ka pranuar mbi 
30 lëndë të kontesteve ndërshtetërore në lidhje me situata krize apo konflikti.79 Si rezultat, KE ka mjete të 
mjaftueshme për të trajtuar çështje të ndjeshme pa dëmtuar apo cenuar unitetin e anëtarëve të saj. 

IV. Formula e “Aftësisë” dhe “Gatishmërisë”
E njohur si “kriteri i kapacitetit”, kjo formulë parasheh që një shtet kandidat duhet të ketë jo vetëm 
gatishmërinë, por edhe aftësinë për të pranuar parimet e sundimit të ligjit dhe gëzimit të të drejtave dhe 
lirive themelore të njeriut për çdo person brenda juridiksionit të tij dhe për të bashkëpunuar sinqerisht dhe 
në mënyrë efektive me qëllim të realizimit të qëllimit të KE-së.80

Komiteti i Ministrave të KE-së dhe APKE interpretojnë formulën e ‘aftësisë’ dhe ‘gatishmërisë’ për secilin 
vend kandidat individualisht, nga rasti në rast.81 E njëjta gjë do të vlejë edhe për Kosovën. KE, për nga 
natyra e saj, është organizatë që synon të ketë sa më shumë anëtarë, pasi që nuk ka interes të përjashtojë 

74 Shih rrugën drejt anëtarësimit të Kosovës në Komisionin e Venecias, Bankën për Zhvillim të KE, Grupin e Bankës Botërore, Fondin Monetar Ndërkombëtar, 
 Bankën Evropiane për Rindërtim dhe Zhvillim, Organizatën Internationale de la Frankofonie, Komitetin Olimpik Ndërkombëtar, Komunitetin e Energjisë, 
 Marrëveshjen e Tregtisë së Lirë të Evropës Qendrore, Këshillin e  Bashkëpunimit Rajonal, Procesin e Bashkëpunimit të Evropës Juglindore, Gjykatën e 
 Përhershme të Arbitrazhit, Organizatën Botërore të Doganave, etj. 
75 Shihni reagimin zyrtar të Serbisë pas aplikimit të Kosovës për anëtarësim në KE , në https://www.mfa.gov.rs/en/press-service/news/selakovic-
 serbia-will-use-all-diplomatic-and-political-means-fight-against-application-so-called-kosovo-membership-council-europe
76 Statuti i KE, Neni 20(c).
77 Shih listën e aplikimeve ndërshtetërore të përfunduara dhe në proces në GJEDNJ, të cilat pasqyrojnë disa nga mosmarrëveshjet midis shteteve anëtare të 
 KE, në https://www.echr.coe.int/Pages/home.aspx?p=caselaw/interstate&c# n15930881868597245986205_pointer 
78 Rezoluta 1633 (2008) e APKE mbi Pasojat e Luftës midis Gjeorgjisë dhe Rusisë, në https://assembly.coe.int/nw/xml/XRef/Xref-XML2HTML-en.asp?fileid=17681.
79 Gjykata Evropiane e të Drejtave të Njeriut, Njësia e Shtypit - Pyetje dhe Përgjigje për Çështjet Ndërshtetërore, shkurt 2023, në https://www.echr.coe.int/
 Documents/Press_Q_A_Inter-State_cases_ENG.pdf
80 Kushtrim Istrefi, gusht 2018.
81 Ibid.

Pas votimit lidhur me kërkesën e Kosovës për 
anëtarësim, KE mund të vazhdojë pa pengesa 
me aktivitetet e saj të zakonshme.

Anëtarësimi i Kosovës në KE nuk ka kapacitetin 
për të krijuar përçarje të vazhdueshme ndërmjet 
anëtarëve të organizatës, e as për ta ndaluar 
atë që të arrijë unitet më të madh në mesin e 
shteteve anëtare.

asnjë shtet që dëshiron dhe mundet të jetë pjesë e KE-së dhe që respekton vlerat e organizatës.82

Historia e anëtarësimeve të kaluara tregon se KE mirëpret dhe i mban si anëtare edhe shtetet që nuk kishin 
‘shkëlqyer’ në zbatimin dhe mbrojtjen e të drejtave të njeriut, demokracisë dhe sundimit të ligjit. Dyzet e 
gjashtë (46) anëtarë të KE-së, që nga anëtarësimi i tyre e deri më sot nuk pasqyrojnë të njëjtin nivel aftësie 
dhe gatishmërie për t’iu përmbajtur parimeve të organizatës. KE përbëhet nga shtete anëtare me qeverisje 
të konsoliduar demokratike, si dhe nga ato me regjime tranzicionale ose hibride.83 Gjersa disa prej tyre 
renditen shumë lart në respektimin e të drejtave të njeriut dhe sundimit të ligjit, disa të tjera kanë probleme 
serioze në matësit kryesorë duke përfshirë korrupsionin, kufizimet në kompetencat e qeverisë, qeverisjen 
e hapur, të drejtat themelore, rendin dhe sigurinë, zbatimin e ligjit, drejtësinë civile dhe penale.84 Vendet 
anëtare të KE-së kanë gjithashtu rezultate të ndryshme në proceset zgjedhore, mediat e pavarura dhe 
pavarësinë e gjyqësorit.85 Kosova qëndron më mirë se disa anëtarë të KE-së në këto fusha.86 Vlerësimet 
për Qeverisjen Demokratike Kombëtare dhe Kornizën dhe Pavarësinë e Gjyqësorit u përmirësuan në 
Kosovë për shkak të stabilizimit të lidershipit të Kosovës, zgjedhjeve të parakohshme parlamentare dhe 
presidenciale, përpjekjeve të ripërtërira për reformimin e gjyqësorit dhe përmirësimeve operacionale në të 
gjithë sektorin e drejtësisë.87 

82 Këshilli i Evropës, Dokumentet, Të dhënat dhe Arkivat, Winston Churchill dhe Këshilli i Evropës, shtator 1946, në: https://www.coe.int/en/web/documents-
 records-archives-information/winston-churchill-and-the-ce.
83 Freedom House, Rezultatet e Demokracisë, 2022. Shtetet anëtare të CoE me regjim tranzicional ose hibrid sipas Freedom House janë Shqipëria, Armenia, 
 Bosnja dhe Hercegovina, Gjeorgjia, Hungaria, Moldavia, Mali i Zi, Maqedonia e Veriut, Serbia dhe Ukraina. Rezultati i demokracisë përfshin vlerësime të veçanta 
 për qeverisjen qendrore dhe lokale, procesin zgjedhor, median e pavarur, shoqërinë civile, kuadrin gjyqësor dhe pavarësinë e tij, si dhe korrupsionin.
84 WJP, Rule of Law Index, 2022.
85 Freedom House, Democracy Scores, 2022.
86 Ibid.
87 Ibid.

Lufta kundër korrupsionit është bërë problematike për të gjitha 
vendet në mbarë botën, përfshirë këtu shumë anëtarë të KE-së.88 
Shumica e vendeve nuk kanë shënuar asnjë përparim në luftën e 
tyre kundër korrupsionit në sektorin publik, që nga viti 2012, 
dhe “disa prej tyre kanë rënë në rezultatet e tyre më të ulëta deri 
më tash”.89 Raportet e Grupit të Shteteve kundër Korrupsionit 
(GRECO) tregojnë se shumë nga shtetet anëtare të KE-së mbeten 
prapa në zbatimin me sukses të rekomandimeve të GRECO-s 
për parandalimin e korrupsionit dhe promovimin e integritetit.90 
GRECO vazhdimisht bën thirrje për politika të mirëfillta kundër 
korrupsionit dhe për promovimin e integritetit, për korniza adekuate 
institucionale, transparencë dhe mbikëqyrje të qeverisë, deklarim të 
pasurisë, llogaridhënie dhe mekanizma zbatues të ligjit.91

Zbutja e kritereve të anëtarësimit për disa shtete kandidate pasqyron 
mendimin mbizotërues se, duke i pasur këto shtete nën strehën e saj, 
KE mund t’i ndihmojë ato të përmirësojnë zbatimin e standardeve 
të saj në nivel të brendshëm.92 APKE dhe organe të tjera të KE-
së kryejnë vizita të rregullta, zhvillojnë dialog të vazhdueshëm me 
institucione dhe bëjnë raportime periodike për të vlerësuar nëse 
një shtet anëtar po respekton detyrimet dhe angazhimet e tij. Në 
tetor të vitit 2022, APKE votoi për monitorimin e çështjeve shqetësuese lidhur me sundimin e ligjit dhe 
demokracinë në Hungari, për shkak të përdorimit të gjerë të ligjeve kardinale që kërkojnë 2/3 e shumicës, 
e të cilat do të “kufizonin rëndë pluralizmin politik”.93 Në mënyrë të ngjashme, në vitin 2020, APKE votoi 
për monitorimin e sundimit të ligjit në Poloni, pas reformave të cilat do të “minonin dhe dëmtonin në 
mënyrë kumulative pavarësinë e gjyqësorit dhe shtetin e së drejtës”.94 

Përderisa të dhënat e Kosovës në sundimin e ligjit dhe 
të drejtat e njeriut mund të përmirësohen, kjo nuk do 
të thotë se Kosova nuk mund të konsiderohet si “e 
aftë dhe e gatshme” për të qenë pjesë e KE-së, ndërsa 
institucionet duhet të vazhdojnë ta dëshmojnë këtë. Ato 
duhet të fokusohen që gjatë kësaj kohe të trajtojnë disa nga çështjet urgjente të përmendura në raportet e 
KE-së dhe në raporte të tjera ndërkombëtare. 

V. A është Kosova Shtet Evropian?
Kriteri i të qenit “shtet evropian” mbetet “elefanti në dhomë” dhe çështja më kontestuese për rrethanat e 
veçanta të Kosovës.95 Statuti i KE-së nuk definon se çfarë përbën një “shtet evropian”. Megjithatë, APKE 
ka përcaktuar se çdo shtet “territori kombëtar i të cilit shtrihet tërësisht ose pjesërisht në Evropë” në parim 
ka të drejtë të aplikojë për anëtarësim në KE.96

Pikëpamjet e ndryshme të shteteve anëtare të KE-së lidhur me kriterin e “shtetit evropian”, mund të 
88 Transparency International, Corruption Perceptions Index (CPI), 2022. Vlerësimi i CPI-së bën matje të disa kategorife, si: ryshfeti, diversioni i fondeve publike, 
 zyrtarët që përdorin funksionet e tyre publike për përfitime private pa u përballur me pasoja, aftësia e qeverive për të frenuar korrupsionin në sektorin publik,
  burokracia e tepruar në sektorin publik e cila mund të rrisë mundësitë për korrupsion, emërimet nepotike në shërbimin civil, ligjet që sigurojnë që zyrtarët 
 publikë duhet të bëjnë publike të ardhurat e tyre dhe konfliktet e mundshme të interesit, mbrojtja ligjore për personat që raportojnë raste ryshfeti dhe 
 korrupsioni, kapja e shtetit nga interesa të ngushta, dhe qasja në informacion mbi çështjet publike/aktivitetet e qeverisë. Të dhënat janë mbledhur nga një 
 sërë institucionesh me reputacion, duke përfshirë Bankën Botërore dhe Forumin Ekonomik Botëror.
89 Ibid.
90 Këshilli i Evropës, Grupi i Shteteve kundër Korrupsionit (GRECO), Vlerësimet, në https://www.coe.int/en/web/greco/evaluations
91 GRECO, Raporti i 22-të i Aktivitetit të Përgjithshëm, Tendencat kundër korrupsionit, sfidat dhe praktikat e mira në Evropë dhe Shtetet e Bashkuara të 
 Amerikës, mars 2022.
92 Intervistë e Grupit për Ballkanin me Kushtrim Istrefin, tetor 2022.
93 APKE voton për të filluar monitorimin e Hungarisë mbi çështjet e sundimit të ligjit dhe demokracisë, tetor 2022, në https://pace.coe.int/en/news/8848/
 pace-votes-to-begin-monitoring-of-hungary-over-rule-of-law-and-democracy-issues
94 APKE vendos për të filluar monitorimin e Polonisë mbi sundimin e ligjit, janar 2020, në https://pace.coe.int/en/news/7766/pace-decides-to-open-
 monitoring-of-poland-over-rule-of-law/
95 Andrew Forde, Setting the Cat amongst Pigeons: Kosovo’s Application for Membership of the Council of Europe, Blog of the European Journal of International 
 Law, European Society of International Law, maj 2022, në: https://www.ejiltalk.org/setting-the-cat-amongst-pigeons-kosovos-application-for-membership-
 of-the-council-of-europe/.
96 Rekomandimi 1247 i APKE për Zgjerimin e Këshillit të Evropës, tetor 1994 , në
  https://assembly.coe.int/nw/xml/XRef/Xref-XML2HTML-en.asp?fileid=15281&lang=en ;

ndikojnë në aspiratën e Kosovës për anëtarësim në këtë organizatë. Kosova është “shtet evropian” për të 
paktën 34 nga 46 shtete anëtare që e njohin pavarësinë e Kosovës (më shumë se 2/3 e shumicës)”.97 Disa 
nga shtetet anëtare mund të propozojnë që Kosova të anëtarësohet në KE vetëm pasi të bëhet anëtare e 
Organizatës së Kombeve të Bashkuara.98

Këto çështje janë adresuar në Opinionin Ligjor për 
Kosovën të përgatitur nga Departamenti Ligjor i 
Sekretariatit të KE-së në shtator të vitit 2022.99 Opinioni 
pohon se nëse ekziston vullneti i mjaftueshëm politik për të mbështetur aspiratën e Kosovës për anëtarësim 
në nivel të Komitetit të Ministrave dhe APKE-së, nuk ka asnjë barrierë ligjore që mund të pengojë në 
mënyrë legjitime realizimin e një vullneti të tillë politik.100 Kosova tashmë është pjesë e dy marrëveshjeve të 
pjesshme të organizatës, Bankës për Zhvillim të KE-së (CEB) dhe Marrëveshjes së Zgjeruar për themelimin 
e Komisionit Evropian për Demokraci Përmes Ligjit (“Komisioni i Venecias”).101 Në të dyja rastet, KE 
vendosi pa paragjykuar qëndrimet individuale të shteteve anëtare të KE-së për statusin e Kosovës.102 Kjo 
tregon se KE është neutrale dhe nuk mban anë në çështjen e shtetësisë.103

Opinioni Ligjor konfirmon se Statuti i KE nuk kërkon 
anëtarësimin në OKB për anëtarësim në KE. Kushtëzimi 
i anëtarësimit në KE me anëtarësimin në OKB madje do 
të ishte në kundërshtim me vet praktikën e KE-së pasi që 

disa vende i ishin bashkuar KE-së kur nuk ishin ende anëtarë të OKB-së (Irlanda, Gjermania, Zvicra dhe 
Lihtenshtajni).104 Opinioni Ligjor i referohet një tjetër opinioni ligjor të KE-së të vitit 2008 për Kosovën, i 
cili kishte rekomanduar që anëtarësimi i Kosovës në KE mund të pezullohej deri në pranimin në OKB dhe 
vuri në dukje se kjo ishte më shumë një preferencë politike në atë kohë, sesa një kërkesë ligjore. Opinioni 
Ligjor gjithashtu theksoi se opinioni i vitit 2008 ishte dhënë në një kohë dhe kontekst të ndryshëm ligjor 
dhe faktik, para opinionit këshillëdhënës të Gjykatës Ndërkombëtare të Drejtësisë (GJND) të vitit 2010, 
i cili konfirmoi se shpallja e pavarësisë së Kosovës në vitin 2008 nuk ka shkelur asnjë normë të së drejtës 
ndërkombëtare.105

Gjykata e Drejtësisë e Bashkimit Evropian (GJDBE), duke iu referuar vendimit të GJND-së theksoi se 
“trajtimi i Kosovës si vend i tretë nuk ndikon në qëndrimet individuale të shteteve anëtare nëse Kosova ka 
statusin e një shteti të pavarur”.106 Ky aktgjykim erdhi pas ankesës së Spanjës në GJDBE kundër aktgjykimit 
të Gjykatës së Përgjithshme të Bashkimit Evropian (GJPBE) lidhur me vlefshmërinë e një vendimi të 
Komisionit Evropian, që parashihte pjesëmarrjen e Kosovës në Trupin e Rregullatorëve Evropianë për 
Komunikimet Elektronike (BEREC). Spanja pretendonte se Kosova nuk është ligjërisht një “vend i tretë” 
dhe se nënshkrimi i Marrëveshjes së Stabilizim Asociimit (MSA) me BE-në nuk e bën atë shtet. 

GJPBE në vendimin e saj theksoi se koncepti i “vendit të tretë” ka një shtrirje më të gjerë “që shkon 
përtej shteteve sovrane si të tilla, me rezultat që Kosova është në gjendje të përfshihet në këtë koncept, pa 
paragjykuar pozicionin e Bashkimit Evropian ose shteteve anëtare të tij sa i përket statusit të Kosovës si 
shtet i pavarur”.107 Megjithatë, GJDBE vuri në dukje se termat “vend i tretë” dhe “shtet i tretë” përdoren 
97 Kanë mbetur 12 shtete anëtare të KE që nuk e kanë njohur Kosovën, përkatësisht Greqia, Qiproja, Spanja, Serbia, Azerbajxhani, Armenia, Rumania, Sllovakia, 
 Ukraina, Bosnja dhe Hercegovina, Gjeorgjia dhe Moldavia.
98 Intervista e Grupit për Ballkanin me ekspertë ndërkombëtarë, tetor 2022.
99 Grupi për Ballkanin kishte qasje në Opinionin Ligjor të Sekretariatit të KE-së të lëshuar në shtator 2022. Pas marrjes së aplikacionit të Kosovës, Kryesuesi 
 irlandez i Komitetit të Ministrave kërkoi udhëzime nga Sekretariati i KE-së për çështjet ligjore që lidhen me aplikacionin, gjë që rezultoi në Opinionin Ligjor 
 të Sekretariatit.
100 Opinioni Ligjor për Kosovën.
101 Marrëveshjet e pjesshme nuk janë traktate ndërkombëtare. Ato paraqiten si formë e veçantë bashkëpunimi brenda KE-së, të cilat u lejojnë shteteve anëtare
 të abstenojnë nga pjesëmarrja në një aktivitet të caktuar të përkrahur nga shtetet e tjera anëtare. Mënyrat e zbatimit të një marrëveshjeje të pjesshme 
 përcaktohen vetëm nga anëtarët e marrëveshjes. Për më shumë, shihni Portalin e Këshillit të Evropës – Zyra e Traktateve, Rreth Marrëveshjeve të Pjesshme, 
 në https://www.coe.int/en/web/conventions/about-partial-agreements
102 CEB – Kosova do të anëtarësohet në CEB, qershor 2013, në https://coebank.org/en/news-and-publications/news/kosovo-become-member-ceb/ ; Kosova 
 bëhet anëtare e 60-të e Komisionit të Venecias, qershor 2014, në https://www.venice.coe.int/webforms/events/?country=243#:~:text=12%20September%20
 2014%20Kosovo%20has,and%20a%20substitute%20member%20respectively.
103 Këshilli i Evropës përdor një Asteriks (*) pas emrit Kosovë, i cili shënon: “Të gjitha referencat për Kosovën, qoftë për territorin, institucionet apo popullsinë, në 
 këtë tekst do të kuptohen në përputhje të plotë me Rezolutën 1244 të Këshillit të Sigurimit të Kombeve të Bashkuara dhe pa paragjykim për statusin e 
 Kosovës.” Për më shumë, shihni uebfaqen e Këshillit të Evropës për Kosovën, në https://www.coe.int/en/web/programmes/kosovo.
104 Zvicra iu bashkua Kombeve të Bashkuara në vitin 2002, 29 vjet pasi u bashkua me CoE. Republika Federale e Gjermanisë dhe Republika Demokratike Gjermane
 u bashkuan me Kombet e Bashkuara në vitin 1973, 23 vjet pasi ishin anëtarësuar në Këshillin e Evropës. Irlanda iu bashkua Kombeve të Bashkuara në vitin 
 1973, 23 vjet pasi ishte anëtarësuar në CoE. Lihtenshtajni iu bashkua Kombeve të Bashkuara në vitin 1990, 12 vjet pasi ishte anëtarësuar në CoE.
105 Gjykata Ndërkombëtare e Drejtësisë, Opinion Këshillimor, Përputhshmëria e Deklaratës së Njëanshme të Pavarësisë së Kosovës me të Drejtën Ndërkombëtare,
 korrik 2010, në https://www.icj-cij.org/en/case/141 .
106 Rasti CJEU C-632/20 P, Mbretëria e Spanjës kundër Komisionit Evropian, janar 2023, para. 51-52.
107 Rasti GCEU T-370-19, Mbretëria e Spanjës kundër Komisionit Evropian, shtator 2020, para. 36.

Nuk ekziston ndonjë pengesë ligjore që Kosova 
të bëhet anëtare e KE-së.

Anëtarësimi paraprak në Organizatën e 
Kombeve të Bashkuara nuk është kërkesë 
ligjore për anëtarësimin e Kosovës në KE.

në mënyrë të ndërsjellë, pa ndonjë justifikim të veçantë për përdorimin e secilit term.108  Në shumë versione 
gjuhësore të traktateve, termi “vend i tretë” nuk shfaqet fare, por “shtet i tretë” përdoret si term ekuivalent.109 
Gjithashtu, “kur të dy termat përdoren në një version të vetëm gjuhësor, përdorimi i tyre nuk përputhet 
gjithmonë me atë të versioneve të gjuhëve të tjera”, dhe kjo është arsyeja pse “formulimi i përdorur në një 
version gjuhësor të një dispozite të ligjit të BE-së nuk mund të shërbejë si baza e vetme për interpretimin e 
asaj dispozite, apo t’u sipërvendoset versioneve të gjuhëve të tjera”.110 GJDBE gjithashtu pranoi se MSA-ja 
ndërmjet Kosovës dhe BE-së demonstron kapacitetin e Kosovës për të lidhur marrëveshje të tilla.111

Ligjërisht, efekti juridik i aktgjykimit të GJDBE shtrihet vetëm tek organet e BE-së, por ai mund të 
ofrojë një argument të fortë për rastin e Kosovës, që çështjet e pranimit të shteteve të reja në mekanizmat 
ndërkombëtarë mund të jenë të ndara nga akti i njohjes së shtetësisë.112 Pjesëmarrja e Kosovës në 
organizata të shumta ndërkombëtare tregon se Kosova mund të anëtarësohet në një organizatë pa ndikuar 
në marrëdhëniet dypalëshe me shtetet mosnjohëse.113114

Pjesëmarrja në iniciativat rajonale forcon më tej profilin 
ndërkombëtar të Kosovës dhe dëshmon përkushtimin 
e saj për bashkëpunim dhe integrim ndërkombëtar.115 

Kosova tashmë është anëtare dhe merr pjesë në më shumë se njëzet (20) organizata rajonale.116 Kjo është 
e rëndësishme për aspiratat e Kosovës për t’u anëtarësuar në KE dhe BE, ku bashkëpunimi rajonal dhe 
marrëdhëniet e mira fqinjësore janë kritere të rëndësishme për anëtarësim.

Megjithatë, ka shumë mundësi që shtetet anëtare të KE-së do të kenë pikëpamje të ndryshme për 
përputhshmërinë e kërkesës së Kosovës me rregullat statutore të KE-së. Edhe nëse pesë (5) shtetet e BE-
së që nuk njohin pavarësinë e Kosovës vendosin të ndryshojnë qëndrim pas një marrëveshjeje normalizimi 
ndërmjet Kosovës dhe Serbisë, me gjasë do të ketë anëtarë të tjerë të KE- së që me gjasë nuk do ta 
bëjnë të nj derisa Kosova të anëtarësohet në Kombet e Bashkuara. Në këto raste kur konsensusi është 
qartazi i paarritshëm, zgjidhja për organet e KE-së është t’i drejtohen votimit si mjet për zgjidhjen e 
mosmarrëveshjeve të mundshme.

Shtetet anëtare mund të mbajnë qëndrimet e tyre, por 
ato nuk kanë të drejtë të bllokojnë anëtarët e rinj nga 
anëtarësimi në rast se mbizotëron shumica e nevojshme 
në favor të anëtarësimit të tyre. Nëse APKE e fton 
Kosovën që t’i bashkohet organizatës dhe nëse Komiteti i 
Ministrave voton pro anëtarësimit, debati për shtetësinë e 
Kosovës mund të vazhdojë, por kjo nuk do të përbëjë problem në rrugën e anëtarësimit. Teorikisht, Kosova 
duhet të ketë votat e nevojshme për anëtarësim, në të dy organet e KE-së (përkundër kundërshtimit të 
pritshëm dhe debatit të nxehtë). 

Por anëtarësimi në KE nuk është thjesht aritmetik. Në Komitetin e Ministrave dhe në APKE mund të 
ndodhin disa skenarë të mundshëm votimi. Fakti që më shumë se 2/3 e vendeve anëtare aktuale të KE-
së e njohin Kosovën nuk do të thotë automatikisht se ata mbështesin aspiratën e saj për t’iu bashkuar 
kësaj organizate. Si shembuj të kësaj shërbejnë dështimi për t’u anëtarësuar në Organizatën e Kombeve 
të Bashkuara për Arsim, Shkencë dhe Kulturë (UNESCO) dhe Organizatën Ndërkombëtare të Policisë 
Kriminale (INTERPOL). Disa shtete anëtare që nuk e njohin Kosovën potencialisht, me disa kufizime, 
mund të bashkohen në mbështetjen e kërkesës së saj ose të paktën të jenë neutrale dhe të mos pengojnë 
procesin e anëtarësimit. Dyshimet dhe hezitimi i mundshëm i anëtarëve të KE-së mund të ndikojnë në 
rrugëtimin e Kosovës drejt anëtarësimit.

108 Rasti CJEU C-632/20 P, para. 39.
109 Ibid. para. 46.
110 Ibid. para. 40, 41, 46.
111 Ibid. para. 55.
112 Kushtrim Istrefi, Kosovo is a Country, and a Country Means a State, Rules the Court of Justice of the European Union, janar 2023, në 
 https://www.ejiltalk.org/kosovo-is-a-country-and-a-country-means-a-state-rules-the-court-of-justice-of-the-european-union/
113 Ibid. Shih gjithashtu, Raporti i Politikave të Grupit për Ballkan, Dialogu i Brukselit në mes të Kosovës dhe Serbisë: Arritjet dhe Sfidat, Shtojca 2: Integrimi i 
 Kosovës në Organizatat Rajonale dhe Ndërkombëtare, shtator 2020.
114 Këshilli i Bashkëpunimit Rajonal, Marrëveshja e Tregtisë së Lirë e Evropës Qendrore, Sekretariati i Traktatit të Komunitetit të Transportit, Komuniteti i 
 Energjisë, Nisma Rajonale për Migracionin, Azilin dhe Refugjatët, Organizata Rajonale për Bashkëpunim Rinor, Fondi i Asistencës, Procesi i Bashkëpunimit 
 Ballkanit Perëndimor, Sekretariati i Komunitetit të Energjisë, Qendra Asistuese për Verifikimin dhe Zbatimin e Kontrollit Rajonal të Armëve, Iniciativa e 
 Ministrave te Mbrojtjes e Evropës Juglindore , Iniciativa Brod-Brijuni.
115 Raporti i Politikave të Grupit për Ballkan, Pjesëmarrja dhe Përfaqësimi i Kosovës në Organizatat Rajonale – Hartimi i boshllëqeve dhe mundësive, tetor 2021.
116 Ibid. Shih gjithashtu, Raporti i Politikave të Grupit për Ballkan, Dialogu i Brukselit në mes të Kosovës dhe Serbisë: Arritjet dhe Sfidat, Shtojca 2: 
 Integrimi i Kosovës në Organizatat Rajonale dhe Ndërkombëtare, shtator 2020.

Kosova merr pjesë aktive në organizata dhe 
iniciativa të shumta rajonale.114

Shtetet anëtare që nuk e njohin Kosovën si 
shtet të pavarur mund të vazhdojnë të mbajnë 
qëndrimin e tyre individual lidhur me çështjen 
e shtetësisë pas anëtarësimit të Kosovës në KE.



20

Kosova dhe Këshilli i Evropës: Rruga drejt anëtarësimit

Aplikimi i Kosovës për 
anëtarësim në KE

Përfunduar më 12 maj 2022

Sekretari i KE-së ia 
përcjell kërkesën Kryetarit 
të Komitetit të Ministrave

Përfunduar më 12 maj 2022

Komiteti i Ministrave konsultohet me 
APKE

Kuorumi i nevojshëm: shumica prej 
2/3 (31 nga 46) e të gjithë përfaqësuesve

Votat e nevojshme: shumica prej 2/3 e 
përfaqësuesve që votojnë dhe shumica e 
thjeshtë e të gjithë përfaqësuesve (mes 

24-31 përfaqësues)

Në pritje

Opinioni i APKE

2/3 e shumicës së 
përfaqësuesve që kanë 

votuar

(Kushtet e para-anëtarësimit 
dhe kërkesat pas 

anëtarësimit)

Në pritje

Votimi i Komitetit të Ministrave 
për të ftuar Kosovën të bëhet 

anëtare e KE-së 

Niveli i Ministrave: 2/3 e shumicës 
së të gjithë përfaqësuesve (31 vota pro 

nga 46)

Niveli i Zëvendës Ministrave: 
Kuorumi prej 31 deputetësh dhe 
unanimiteti i të gjithë zëvendës 

ministrave që votojnë

Në pritje

Ftesa për anëtarësim

Në pritje

B. HAPAT PROCEDURAL TË ANËTARËSIMIT

Çdo shtet anëtar i KE ka historinë e tij të anëtarësimit.117 Procedura dhe kohëzgjatja e procesit të anëtarësimit 
nuk janë të paracaktuara dhe janë të vështira për t’u vlerësuar.118 Për disa shtete anëtare pranimi zgjati më 
pak se një vit (Mali i Zi); ndërsa për disa të tjerë u deshën dy vjet (Maqedonia e Veriut); tre vjet (Shqipëria 
dhe ish-Republika Jugosllave e pasuar atëherë nga Serbia), katër vjet (Kroacia); pesë vjet (Armenia dhe 
Azerbajxhani); apo edhe shtatë vjet (Bosnje dhe Hercegovina). Procesi i Kosovës pritet të zgjasë së paku 
3-4 vjet dhe të përbëhet nga kërkesa specifike të pas-anëtarësimit, si dhe kushteve të para-anëtarësimit.119

Pas pranimit të aplikimit të Kosovës për anëtarësim, Sekretari i KE-së ia ka përcjellur atë Kryesuesit të 
Komitetit të Ministrave.120 Tani kanë mbetur katër hapa nëpër të cilat Kosova do të kalojë dhe tri runde të 
rëndësishme votimi për të cilat duhet të sigurohen votat.

Konsultimi i Komitetit të Ministrave me APKE
Aplikacioni i Kosovës është ende në Komitetin e 
Ministrave, në pritje të një vendimi për ta referuar atë 
në APKE për një opinion. Rezoluta Statutore 51)30 A 
e KE-së, përcakton se Komiteti i Ministrave “së pari do 
të konsultohet” me APKE “në përputhje me praktikën e ndërtuar”, përpara se të ftojë një shtet të bëhet 
anëtar i KE-së.121 Komiteti i Ministrave ka diskrecion të plotë për të vendosur kur i përcjell një çështje 
APKE-së. Deri më tani, Komiteti i Ministrave nuk ka vendosur që aplikimin e Kosovës ta vendosë në rend 
dite dhe arsyet për këtë mbeten të panjohura. 

Komiteti i Ministrave, i përbërë nga Ministrat e Punëve të Jashtme që përfaqësojnë 46 shtete anëtare të KE, 
takohet një herë në vit në seancën plenare.122 Ky njihet si Niveli i Ministrave. Komiteti i Ministrave në 
Nivel të Zëvendës Ministrave përbëhet nga përfaqësues të përhershëm të shteteve anëtare. Në këtë nivel, 
Komitet organizon tre (3) takime në muaj dhe Kryesuesi mund të thërrasë mbledhje të jashtëzakonshme 
për çështje urgjente.123 Pra, Komiteti i Ministrave mund të marrë vendim për t’u konsultuar me APKE, 
qoftë në nivel të ministrave ose në nivel të zëvendës ministrave.

Për marrjen e vendimit të Komitetit të Ministrave për konsultimin me APKE, kërkohet kuorumi prej dy të 
tretave (2/3) të përfaqësuesve të të gjithë anëtarëve të KE-së (31 nga 46).124 Shumica e kërkuar e votave në 
të dy nivelet është shumica prej 2/3 të përfaqësuesve që votojnë dhe shumica [e thjeshtë] e përfaqësuesve 
që kanë të drejtë të marrin pjesë në Komitetin e Ministrave.125 Pra, shumica e nevojshme e votave që do i 
duheshin Kosovës do të ishte nga 24 deri në 31 vota përfaqësuesish, varësisht nga numri i përfaqësuesve 
që votojnë.

Në të kaluarën, Komiteti i Ministrave është konsultuar me APKE-në në të gjitha rastet për çdo proces 
pranimi të anëtarëve të rinj. Përmbajtja e rezolutës së Komitetit të Ministrave për t’u konsultuar me 
APKE-në ndryshon në bazë të kompleksitetit të çështjeve me të cilat përballet një vend kandidat. Për 
disa kandidatë, Komiteti i Ministrave thjesht kërkon një opinion në përputhje me rregullat dhe praktikën 
ekzistuese.126 Për shembull, në rastin e Malit të Zi, Komiteti i Ministrave vetëm paraqiti kërkesën për një 
opinion nga APKE.

117 Shih, për shembull, aderimet në KE të Shqipërisë (1995), Maqedonisë së Veriut (1995), Armenisë dhe Azerbajxhanit (2001), Bosnjë dhe Hercegovinës (2002), 
 Serbisë (2003), Monakos (2004) dhe Malit të Zi (2007), në https://www.coe.int/en/web/portal/46-members-states 
118 Opinion Juridik për Kosovën. 
119 Intervistat e Grupit për Ballkan me ekspertë, tetor 2022.
120 Aplikacioni për anëtarësim është dorëzuar nga ministrja e Punëve të Jashtme të Kosovës, Donika Gërvalla - Schwarz, e cila ka thënë se ky është një “kapitull 
 i ri” dhe se Kosova e meriton të bëhet anëtare e KE; Evropa e Lirë, D. Baliu , Kosova aplikon për anëtarësim në KE, maj 2022, në https://www.evropaelire.
 org/a/nisma-per-anetaresimin-e-kosoves-ne-keshillin-e-evropes-/31845998.html
121 Këshilli i Evropës, Komiteti i Ministrave, Rezoluta Statutore (51) 30 A e Komitetit të Ministrave, maj 1951.
122 Shih për shembull sesionin e 132-të të mbajtur në Torino, Itali më 20 maj 2022, në kuadër të Sesionit të Presidencës Italiane 2022 të Komitetit të Ministrave, 
 në https://www.coe.int/en/web/cm/ministerial-level
123 Për më shumë, shihni informacionin e faqes së internetit të nivelit të zëvendësve, në https://www.coe.int/en/web/cm/deputy-level.
124 Rregullorja e Punës e Komitetit të Ministrave të Këshillit të Evropës, versioni i konsoliduar, Neni 11, 1964.
125 Neni 20 (d) i Statutit të KE thotë: “Për të gjitha rezolutat e tjera të Komitetit, (…) kërkohet një shumicë prej dy të tretave të përfaqësuesve që votojnë dhe 
 shumica e përfaqësuesve që kanë të drejtë të marrin pjesë në Komitet.”
126 Rezoluta e Komitetit të Ministrave përmes së cilës kërkohet opinioni nga APKE në rastin e Malit të Zi, qershor 2006, në 
 https://assembly.coe.int/nw/xml/XRef/X2H-Xref-ViewHTML.asp?FileID=11405&lang=EN

Nuk ka asnjë afat apo kornizë kohore se kur 
duhet të konsultohet Komiteti i Ministrave me 
APKE-në.

Një rezolutë më e vjetër për t’u konsultuar me APKE-në lidhur me pranimin e Principatës së Monakos, 
tregon gjithashtu se Komiteti i Ministrave është më pak kërkues për shtetet kandidate që kanë më pak 
çështje komplekse të të drejtave të njeriut.127

Komiteti i Ministrave, 

Duke kujtuar vendimin e tij, të shprehur në sesionin e tij të 8-të në maj të vitit 1951, për t’u konsultuar 
me APKE përpara se të ftojë një shtet të bëhet anëtar ose anëtar i asociuar i Këshillit të Evropës në 
përputhje me dispozitat e Statutit; 

Duke marrë parasysh se Qeveria e Principatës së Monakos, në letrën e saj të datës 15 tetor 1998 
drejtuar Sekretarit të Përgjithshëm të Këshillit të Evropës, shprehu dëshirën për t’u ftuar për t’u bërë 
anëtare e Këshillit të Evropës dhe deklaroi gatishmërinë e saj për të respektuar parimet e përcaktuara 
në nenin 3 të Statutit, si dhe synimin për të nënshkruar Konventën Evropiane për të Drejtat e Njeriut, 
të amendamentuar nga Protokolli nr. 11; 

Duke vënë në dukje me kënaqësi interesin e shfaqur nga Principata e Monakos për anëtarësimin në 
Organizatë, 

Duke kujtuar se një anëtarësim i tillë presupozon që shteti aplikues ka ndërtuar institucionet dhe 
sistemin e tij ligjor në përputhje me parimet bazë të demokracisë, shtetit të së drejtës dhe respektit për 
të drejtat e njeriut, 

Fton APKE-në të shprehë mendimin për këtë çështje.128

Për kandidatët që kishin probleme më serioze me respektimin e të drejtave të njeriut dhe çështje të tjera 
që lidhen me parimet e KE-së, teksti i Rezolutës së Komitetit të Ministrave përmbante kërkesa specifike 
shtesë për APKE.129 Për shembull, në rastin e Bosnje-Hercegovinës, Komiteti i Ministrave i vuri në 
dukje APKE-së se vendi duhet “të respektojë rreptësisht angazhimet e marra (…) në kuadrin e 
Marrëveshjeve të Paqes”.130 Në rastin e Republikës Federale të Jugosllavisë, Komiteti i Ministrave ftoi 
APKE-në që të shprehte opinionin e saj duke ngritur çështje të shumta të rëndësishme, si bashkëpunimi 
me Gjykatën Penale Ndërkombëtare për ish-Jugosllavinë, të drejtat e pakicave kombëtare, etj.131 Në letrën 
drejtuar APKE-së për Azerbajxhanin, Komiteti i Ministrave përmendi domosdoshmërinë e përmbushjes së 
kërkesave që lidhen me demokracinë pluraliste, sistemin legjislativ dhe gjyqësor, etj.132

Në rastin e Kosovës, Rezoluta e Komitetit të Ministrave për t’u konsultuar me APKE-në potencialisht 
mund të përmbajë disa elemente të Rezolutës për Principatën e Monakos dhe disa elemente të tjera shtesë 
që do të jenë specifike për Kosovën.133

Pasi Komiteti i Ministrave ta përcjellë aplikimin e Kosovës 
në APKE për të kërkuar një Opinion, perspektiva e 
anëtarësimit është e sigurt.134 Përfundimi i këtij hapi 
nënkupton se:
127 Ibid.
128 APKE, Rezoluta mbi Principatën e Monakos, nëntor 1998, në https://assembly.coe.int/nw/xml/XRef/X2H-Xref-ViewHTML.asp?FileID=8419&lang=EN 
129 Rezolutat e Komitetit të Ministrave që ia referojnë çështjen për Opinion APKE në rastin e Bosnjës dhe Hercegovinës, në https://assembly.coe.int/nw/xml/
 XRef/X2H-Xref-ViewHTML.asp?FileID=8457&lang =EN dhe në rastin e shteteve të tjera anëtare, në http://semantic-pace.net/?search=KjoqfGNhdGVnb3J5X3N
 0cl9lbjoiQWRvcHRlZCB0ZXh0Ig==&lang=en .
130 Komiteti i Ministrave, Kërkesa e Bosnjë dhe Herzevogvinës për t’u bërë anëtare e Këshillit të Evropës, janar 1999, në https://assembly.coe.int/nw/xml/XRef/
 X2H-Xref-ViewHTML.asp?FileID=8457&lang =EN
131 Komiteti i Ministrave, Rezoluta për Republikën Federale të Jugosllavisë, dhjetor 2000, në https://assembly.coe.int/nw/xml/XRef/X2H-Xref-ViewHTML.asp?File
 ID=9128&lang=EN
132 Komiteti i Ministrave, Kërkesë për opinion nga APKE lidhur me anëtarësimin e Azerbajxhanit, shtator 1996, në https://assembly.coe.int/nw/xml/XRef/X2H-X
 ref-ViewHTML.asp?FileID=7534&lang=EN
133 Intervistat e Grupit për Ballkan me ekspertë, tetor 2022. 
134 Intervistë e Grupit për Ballkan me ekspertë ndërkombëtarë, tetor 2022. 

“në përputhje me vendimin e Komitetit të Ministrave të paraqitur në Sesionin e 8të në maj të vitit 1951, 
për t’u konsultuar me Asamblenë Parlamentare përpara se të ftohet një shtet të bëhet anëtar ose anëtar 
i asociuar i Këshillit të Evropës në përputhje me dispozitat e Statutit, kam nderin t’ju përcjell vendimin 
e miratuar nga Zëvendës Ministrat në takimin e tyre të 967-të të mbajtur më 14 qershor 2006, lidhur me 
aplikimin e Republikës së Malit të Zi për anëtarësim në Këshillin e Evropës”127.  

Referimi në APKE i aplikimit për anëtarësim, 
për një Opinion, është hapi më i rëndësishëm, 
krahas votimit përfundimtar për anëtarësim.

(i) Perspektiva e anëtarësimit bëhet reale;

(ii) Kosova zyrtarisht bëhet kandidate për anëtarësim;

(iii) Nuk ka asnjë skenar të besueshëm sipas të cilit APKE do të këshillonte që Komiteti i Ministrave të mos 
e ftojë Kosovën që t’i bashkohet organizatës; dhe

(iv) Pranimi në KE do të jetë vetëm çështje kohe dhe politike.135

Kryesia e Komitetit të Ministrave do të drejtohet nga 
Islanda deri në maj 2023. Kjo është një Presidencë 
veçanërisht e rëndësishme pasi ajo do të udhëheqë 
Samitin e 4-të të Kryetarëve të Shteteve, në Reykjavik në 
maj 2023.136 Është e pasigurt nëse Komiteti i Ministrave 
do të vendosë të konsultohet me APKE-në për aplikimin 
e Kosovës gjatë Presidencës Islandeze apo gjatë presidencave pasuese. Derisa Komiteti i Ministrave të 
vendosë të konsultohet me APKE-në, aplikimi i Kosovës do të jetë në pritje dhe nuk do të vlerësohet në 
mënyrë thelbësore kundrejt standardeve të KE.

Opinioni i APKE 
Procedurat para APKE-së do të fillojnë sapo Komiteti i Ministrave t’ia referojë kërkesën e Kosovës për një 
Opinion. APKE do të përgatisë Opinionin e saj me ndihmën e Komitetit për Çështje Politike, Komisionit 
për Çështjet Ligjore dhe të Drejtat e Njeriut dhe dy juristë të shquar të emëruar nga Byroja e saj. APKE 
mund të konsultohet gjithashtu me komitete të tjera të brendshme në rast se e sheh të nevojshme. 

Komisioni për Çështje Politike do të caktojë një Raportues në mesin e anëtarëve të tij për të përgatitur një 
Raport për Kosovën.137 Fokusi i këtij raporti do të jetë përgatitja e rekomandimit nëse Kosova duhet të 
ftohet për t’iu bashkuar KE-së dhe përgatitja e draft-opinionit që i shërbehet APKE-së për diskutim dhe 
votim. Ky draft-opinion zakonisht bëhet Opinioni Përfundimtar i miratuar me amendamentet e propozuara 
në procesin e diskutimit në APKE. Raporti përmban gjithashtu një memorandum shpjegues që shtjellon të 
gjitha çështjet më gjerësisht dhe më në detaje. 

Komisioni për Çështje Ligjore dhe të Drejta të Njeriut do të caktojë gjithashtu një raportues për të 
përgatitur një Opinion për Kosovën.138 Fokusi i këtij Opinioni do të jetë analizimi i të gjitha çështjeve që 
lidhen me standardet e të drejtave të njeriut dhe asistimi i Komisionit për Çështje Politike në përgatitjen e 
draft-Opinionit.

Pasi të ketë marrë vendimin Byroja e saj, APKE do të kërkojë gjithashtu këshilla nga juristë eminentë (qoftë 
gjyqtarë të GJEDNJ-së apo anëtarë të Komisionit të Venecias) për të përgatitur një raport për Kosovën. 
Ata do të vlerësojnë përputhshmërinë e rendit juridik të Kosovës me parimet themelore të KE-së. Të dy 
komitetet e APKE-së do të përdorin raportin e ekspertëve për të plotësuar dosjen mbi pranueshmërinë 
e kërkesës për anëtarësim. Në rastin e Malit të Zi (2007), Byroja kërkoi nga dy ekspertë eminentë ligjorë 
nga Komisioni i Venecias “të vlerësojnë përputhshmërinë e rendit juridik të Republikës së Malit të Zi me 
parimet themelore të Këshillit të Evropës”.139 Në rastin e Principatës së Monakos (2004), Byroja e APKE 
kërkoi nga dy gjyqtarë të Gjykatës së Strasburgut “të vlerësojnë përputhshmërinë e strukturës ligjore të 
Monakos me parimet themelore të Këshillit të Evropës.”140

135 Ibid.
136 Samiti i Kryetarëve të Shteteve dhe Qeverive të Këshillit të Evropës, që do të mbahet më 16-17 maj 2023 në Reykjavik, Islandë, në https://www.coe.int/en/
 web/portal/-/summit-in-reykjavik-to-renew-the-conscience-of-europe-. Ky samit mbahet me qëllim të “përtëritjes së “ndërgjegjes së Evropës”.
137 Shihni për shembull Raportet e Komisionit për Çështje Politike të përgatitura në rastin e aderimeve nga viti 1995 e tutje, në http://semantic-pace.net/?
 search=KjoqfGNhdGVnb3J5X3N0cl9lbjoiQWRvcHRlZCB0ZXh0Ig==&lang=en .
138 Shih për shembull Opinionet e Komisionit për Çështje Ligjore dhe të Drejtat e Njeriut për aderimet nga viti 1995 e në vazhdim, në http://semantic-pace.net/?
 search=KjoqfGNhdGVnb3J5X3N0cl9lbjoiQWRvcHRlZCB0ZXh0Ig==&lang=en .
139 Opinioni 261 (2007) i APKE mbi anëtarësimin e Republikës së Malit të Zi në Këshillin e Evropës, prill 2007.
140 Opinioni 250 (2004) i APKE mbi aplikimin e Principatës së Monakos për anëtarësim në Këshillin e Evropës, në https://pace.coe.int/en/files/17206/html 

Raportuesit dhe ekspertët do të filtrojnë dhe analizojnë hollësisht 
gjithë kornizën kushtetuese dhe legjislative të Kosovës në raport me 
vlerat dhe standardet thelbësore të KE-së. Ekspertët do t’i kushtojnë 
vëmendje të veçantë zbatimit të standardeve të KE-së në praktikë dhe do të theksojnë fushat të cilat 
kërkohet që të zbatohen më shumë.

Pasi të dy komisionet e APKE-së të përfundojnë Raportin dhe draft-Opinionin e tyre, ata do ta hedhin atë 
për diskutim dhe votim në Seancën Plenare të APKE-së. Në përputhje me nenin 29 të Statutit të KE-së 
dhe nenin 41.1.a të Rregullores së Punës së APKE-së, draft-Opinioni për Kosovën kërkohet të miratohet 
me 2/3 e shumicës së votave të përfaqësuesve që kanë votuar.141  Në mesin e shumë faktorëve të tjerë, 
rekomandimi pozitiv i APKE-së do të ndihmojë anëtarët e Komitetit të Ministrave që të binden që ta 
përmbyllin me sukses rrugën e anëtarësimit të Kosovës.

Deri më tani, APKE ka lëshuar gjithmonë opinione pozitive duke 
rekomanduar që shtetet kandidate të ftohen për t’iu bashkuar 
organizatës. Opinioni mund të përmbajë potencialisht kushte të 
para-anëtarësimit ose kërkesa pas anëtarësimit.142 Lloji i kushteve të 
para-anëtarësimit ose kërkesave pas anëtarësimit për Kosovën do të 
varet shumë nga raporti i ekspertëve eminentë ligjorë, të cilët do të ndihmojnë APKE-në në hartimin e 
Opinionit përfundimtar për Kosovën.

Në të kaluarën, APKE rrallë herë ka vendosur kushte specifike të para-anëtarësimit. Për Monakon, APKE i 
rekomandoi Komitetit të Ministrave që të lëshonte një ftesë anëtarësimi vetëm pasi një Komitet i Përbashkët 
të verifikojë progresin në mbrojtjen e të drejtave të qytetarëve monegaskë, sipas kërkesave të KE-së.143 

“(…) ftojmë Monakon të bëhet anëtare e Këshillit të Evropës sapo Asambleja dhe Komiteti i 
Ministrave të kenë vënë në dukje në Komitetin e tyre të Përbashkët se konsultimet midis Monakos 
dhe Francës për rishikimin e konventës së vitit 1930 kanë hapur mundësinë për të zbatuar, në të 
ardhmen e afërt, parimin e mosdiskriminimit, duke lejuar që qytetarët monegaskë të emërohen në 
postet e larta qeveritare dhe publike monegaske që aktualisht janë të rezervuara për shtetasit 
francezë.”144 

Situata e veçantë e Kosovës mund t’u japë hapësirë organeve të KE-së për të vendosur kushte formale të 
para-anëtarësimit, duke përfshirë zbatimin e Aktgjykimit të Gjykatës Kushtetuese në rastin e Manastirit të 
Deçanit, marrëveshjen për formimin e Asociacionit të Komunave me Shumicë Serbe, dhe çështje të tjera 
politike që lidhen posaçërisht me mbrojtjen efektive të të drejtave të pakicave, ose kushte të tjera joformale 
që lidhen me ndonjë nga çështjet urgjente që mund të identifikojnë organet e KE-së.145 

Në shumicën e rasteve, APKE cakton kërkesa specifike pas anëtarësimit. Në të kaluarën, Asambleja ka 
kërkuar që disa kandidatë të ndryshonin kushtetutën e tyre ose të miratonin një kushtetutë të re brenda një 
kohe të caktuar pas anëtarësimit. Ish-Republikës Federale të Jugosllavisë iu kërkua të miratonte një kartë 
të re kushtetuese, e cila kërkonte ndryshimin e kushtetutave të Serbisë dhe Malit të Zi.146 Malit të Zi iu 
kërkua gjithashtu që “(...) të miratonte një kushtetutë të re maksimumi brenda një viti [pas anëtarësimit], 
në bashkëpunim të ngushtë me Komisionin e Venecias dhe në përputhje të plotë me standardet 
ndërkombëtare”.147 APKE rekomandoi që Komiteti i Ministrave “të ftojë Malin e Zi të bëhet anëtar i 
Këshillit të Evropës” në “bazë të angazhimeve të përcaktuara më lart.” Kjo do të thotë se Mali i Zi mori 
përsipër të përmbushte zotimet e tij pas anëtarësimit në KE, pasi që APKE nuk e kushtëzoi pranimin e tij 
me konfirmimin nga Komiteti i Përbashkët i organeve kryesore të KE. Opinioni i APKE-së për Malin e Zi 

141 Neni 41.1.a i Rregullores së Punës së APKE-së parashikon se: “për miratimin e një projekt rekomandimi ose një projekt opinioni për Komitetin e Ministrave, për 
 miratimin e procedurës urgjente, për ndryshimin e rendit të ditës, për përcaktimin e një komisioni, për caktimin e datës për hapjen ose rifillimin e seancave të
 zakonshme dhe vendimin për shkarkimin e titullarit të një posti me zgjedhje, vendimi merret me shumicën e dy të tretave të votave të hedhura” në 
 http://assembly.coe .int/nw/xml/RoP/RoP-XML2HTML-EN.asp?id=ENtoc_N0A29C3B0N0A332AB8#Format-It  (shënim: vetëm votat pro dhe kundër numërohen 
 në llogaritjen e numrit të votave të hedhura)
142 Në shumë raste, APKE rekomandoi që kërkesat e pas-anëtarësimit të vendoseshin si një mjet për të siguruar përafrimin e duhur me standardet e KE. 
 Zyrtarisht, APKE shumë rrallë vendos kushte specifike të para-aderimit. Kushtet e para-anëtarësimit janë të detyrueshme përpara se një shtet të bëhet 
 anëtar i KE. Kërkesat pas anëtarësimit janë veprime dhe angazhime specifike që një shtet anëtar duhet t’i trajtojë pas anëtarësimit
143 Opinioni 250 (2004) i APKE mbi Principatën e Monakos.
144 Ibid.
145 Intervistat e Grupit për Ballkan me ekspertë, 2022.
146 Opinioni nr. 239 (2002) i APKE-së për Republikën Federale të Jugosllavisë, shtator 2002.
147 Opinioni nr. 261 (2008) i APKE për Malin e Zi, prill 2007;

Praktikat e kaluara të anëtarësimit 
tregojnë se organet e KE-së 
rrallëherë vendosin kushte të 
para-anëtarësimit.

Ky hap është thelbësor për 
procesin e anëtarësimit.

përmbante, ndër shumë të tjera, kërkesa të tilla si:

Q Nënshkrimin dhe ratifikimin e disa konventave të KE brenda një apo dy vitesh nga anëtarësimi, duke 
përfshirë KEDNJ-në dhe një numër të konsiderueshëm konventash të tjera të KE.148

Q Përfundimin e reformës kushtetuese në bashkëpunim me Komisionin e Venecias dhe në përputhje me 
standardet ndërkombëtare.

Q Miratimin e kushtetutës së re brenda një viti nga anëtarësimi, në përputhje me kërkesat specifike të 
përcaktuara në Opinionin e APKE-së në lidhje me dispozitat që duhet të përfshihen në Kushtetutë. 

Q Marrjen e masave specifike në sistemin e brendshëm juridik: (i) miratimin e ligjeve të reja; (ii) 
ndryshimin e legjislacionit aktual që u konsiderua se nuk është në përputhje me standardet e KE; (iii) 
përshpejtimin e reformave në sistemin gjyqësor që synojnë rritjen e pavarësisë dhe profesionalizmit të 
gjyqtarëve dhe prokurorëve; (iv) krijimin e mekanizmave të qëndrueshëm për zbatimin e standardeve të 
KEDNJ dhe të KE në nivel vendor, etj.

Q Marrjen e masave specifike në fushën e të drejtave të njeriut: (i) respektimin e pavarësisë së Avokatit 
të Popullit; (ii) sigurimin që ligjet në lidhje me të drejtat e njeriut dhe të pakicave të zbatohen me shpejtësi; 
(iii) sigurimin e kthimit të sigurt dhe të qëndrueshëm të refugjatëve dhe personave të zhvendosur; (iv) 
zbatimin e legjislacionit për azilin; (v) zbatimin e strategjisë dhe planit të veprimit për integrimin e romëve; 
(vi) përmirësimin e kushteve të burgjeve për grupet e cenueshme; (vii) sigurimin e hetimit të menjëhershëm 
për pretendimet për torturë ose keqtrajtim; (viii) luftimin e trafikimit të qenieve njerëzore; (ix) rritjen e 
bashkëpunimit me Gjykatën Penale Ndërkombëtare për ish-Jugosllavinë, etj.149

APKE gjithashtu kishte vendosur kërkesa shumë specifike pas anëtarësimit për Rusinë, Gjeorgjinë, 
Armeninë, Moldavinë, Azerbajxhanin, Bosnje dhe Hercegovinën, Ish Republikën e Jugosllavisë, Kroacinë, 
etj.150 Organet e KE-së nuk kishin vendosur asnjë kusht para anëtarësimit apo kërkesë pas anëtarësimit 
vetëm për kandidatët që konsideroheshin si demokraci të zhvilluara. Për shembull, APKE në Opinionin e saj 
për pranimin e kërkesës së Finlandës thjesht deklaroi se ajo “[...] është një demokraci e vjetër parlamentare 
dhe respekton parimin e sundimit të ligjit, si dhe të drejtat e njeriut dhe liritë themelore të mishëruara në 
KEDNJ.”151

APKE me shumë gjasa nuk do t’i kërkojë Kosovës të ndryshojë Kushtetutën e saj dhe as të miratojë një 
të re pas pranimit. Dispozitat kushtetuese tregojnë se vlerat kryesore të rendit kushtetues bashkëkohor të 
Kosovës janë në përputhje me vlerat dhe standardet e KE-së.152 Megjithatë, organet e KE-së mund të kenë 
rekomandime specifike për reforma dhe mekanizma të rinj në fusha të caktuara që lidhen me parimet e 
KEDNJ-së dhe konventave të tjera të KE-së. Ngjashëm sikurse me Malin e Zi, KE ka të ngjarë të listojë 
një numër konventash që Kosova do të duhet t’i ratifikojë, së bashku me kërkesa tjera specifike në fushën 
e të drejtave të njeriut, të drejtave të pakicave, demokracisë, sundimit të ligjit, drejtësisë tranzicionale, 
çështjeve gjinore, të drejtave të grave, dhunës në familjes dhe dhunës ndaj grave, të drejtave të komunitetit 
LGBTIQA+, funksionimin e gjyqësorit, efektivitetin e gjykatave vendore dhe mjetet juridike për trajtimin 
e shkeljeve të KEDNJ-së, funksionimin e administratës publike, luftës kundër korrupsionit, pastrimit të 
parave etj.153

Zbatimi i praktikës gjyqësore të GJEDNJ-së do të jetë gjithashtu një provë përballë së cilës do vendosen 
gjykatat vendore. APKE mund t’i referohet në Opinionin e saj mospërputhjes së zbatimit të KEDNJ-së dhe 
praktikës gjyqësore të GJEDNJ-së nga Gjykata Kushtetuese dhe gjykatat e rregullta. Deri në anëtarësim, 
Gjykata Kushtetuese do të vazhdojë të jetë arbitri i vetëm që vlerëson nëse gjykatat e rregullta po e 
përmbushin detyrën e tyre kushtetuese. Pas anëtarësimit, vetë GJEDNJ do të ketë të drejtë të vendosë 
për dëmet materiale dhe jomateriale, si dhe për shkeljet e standardeve të KEDNJ-së nga gjykatat vendore, 
duke përfshirë edhe Gjykatën Kushtetuese. Prandaj, gjykatat vendore do të duhet të zbatojnë në mënyrë 
adekuate praktikën gjyqësore të GJEDNJ-së dhe standardet e KEDNJ-së. Organet e KE-së mund të 
148 Për një listë të plotë të traktateve të KE, shih Këshilli i Evropës, në: https://www.coe.int/en/web/conventions/full-list
149 APKE, Opinioni nr. 261 mbi Aderimin e Republikës së Malit të Zi në Këshillin e Evropës, prill 2007.
150 Për më shumë, shihni listën e të gjitha anëtarësimeve dhe opinionet e APKE, në http://semantic-pace.net/?search=KjoqfGNhdGVnb3J5X3N0cl9lb
 joiQWRvcHRlZCB0ZXh0Ig==&lang=en
151 Opinioni nr. 144(1989) i APKE mbi Aplikimin e Finlandës për anëtarësim në Këshillin e Evropës, shkurt 1989, në https://pace.coe.int/en/files/13883/html
152 Kushtetuta e Kosovës, neni 7. 
153 Intervistat e Grupit për Ballkan me ekspertë, 2022.

kërkojnë vendosjen e mekanizmave të rinj, stimujve dhe programeve specifike për t’u siguruar që të gjitha 
gjykatat vendore i referohen praktikës gjyqësore të GJEDNJ-së.154

Komiteti i Ministrave voton për të ftuar Kosovën për anëtarësim në KE 
Pasi APKE të miratojë Opinionin e saj për Kosovën, çështja do të kthehet sërish në Komitetin e Ministrave. 
Nën supozimin se APKE do të rekomandojë anëtarësimin e Kosovës, Komiteti i Ministrave vendos 
përfundimisht për miratimin e rezolutës që fton Kosovën të bëhet anëtare e KE. Në këtë hap mund të 
lindin dy skenarë të mundshëm votimi.155

1) Nëse Komiteti i Ministrave takohet në nivel të ministrave, Kosovës do t’i nevojitet shumica prej 2/3 
të të gjithë përfaqësuesve që kanë të drejtë për t’u ulur në Komitet (31 vota pro nga 46 përfaqësues)156

2) 2) Nëse Komiteti i Ministrave mblidhet në nivelin të zëvendës ministrave, Kosovës do t’i duhet 
kuorumi prej 31 përfaqësuesish dhe unanimiteti i të gjithë përfaqësuesve që votojnë.157 Abstenimet 
të cilat mund të shoqërohen me një deklaratë shpjeguese nuk e pengojnë miratimin me unanimitet.158

Komiteti i Ministrave me shumë mundësi do të hedhë në votim kërkesën për anëtarësimin e Kosovës vetëm 
kur të ketë prova të mjaftueshme për të besuar se votimi do të jetë i suksesshëm. Përderisa mbështetja e 
shteteve anëtare njohëse do të jetë vendimtare, është po aq e rëndësishme që institucionet e Kosovës të 
sigurohen se shtetet mosnjohëse nuk do ta pengojnë procesin.

Ftesa për t’u anëtarësuar në KE 
Çdo shtet i ftuar nga Komiteti i Ministrave për t’u anëtarësuar 
në KE “do të bëhet anëtar pas depozitimit në emër të tij të 
një instrumenti aderimi në këtë Statut, pranë Sekretarit të 
Përgjithshëm.”159 Pas ftesës së Komitetit të Ministrave për 
t’iu bashkuar organizatës, Kosova do të duhet të depozitojë 
instrumentin e anëtarësimit te Sekretari i Përgjithshëm i KE-së. Pasi të jetë anëtarësuar, Kosova do të 
duhet të nënshkruajë dhe ratifikojë zyrtarisht KEDNJ-në dhe të gjitha konventat e tjera të sugjeruara të 
KE-së brenda një viti nga aderimi (ose dy vjet për disa konventa). Kosova gjithashtu do të duhet të tregojë 
progres në të gjitha fushat për të cilat kërkohet nga APKE dhe Komiteti i Ministrave. Organet e KE-së dhe 
autoritetet e Kosovës do të pajtohen gjithashtu për krijimin e një programi bashkëpunimi pas anëtarësimit 
për të menaxhuar përmbushjen e zotimeve.160

Pas anëtarësimit, Kosova më në fund do të jetë në gjendje të përfitojë nga mekanizmat mbrojtës të 
organizatës më të vjetër evropiane për të drejtat e njeriut. KEDNJ do të jetë zyrtarisht e aplikueshme 
në Kosovë vetëm pas ratifikimit dhe hyrjes së saj në fuqi, dhe vetëm atëherë palët e interesuara mund 
ta padisin Kosovën në Gjykatën e Strasburgut.161 Duhet të theksohet se kompetenca kohore e Gjykatës 
së Strasburgut nënkupton që dispozitat e KEDNJ-së nuk do të zbatohen për asnjë akt, fakt, veprim apo 
mosveprim që ka ndodhur përpara hyrjes në fuqi të KEDNJ-së.162 Kjo është në përputhje me rregullin e 
përgjithshëm të së drejtës ndërkombëtare për ndalimin e efektit retroaktiv të marrëveshjeve ndërkombëtare.163

GJEDNJ refuzon si të papranueshme rreth 90% të të gjitha kërkesave të parashtruara pranë saj, për shkak 
të mosplotësimit të kritereve të pranueshmërisë, përfshirë këtu kompetencën kohore të Gjykatës.164 “Data 
kritike” e cila shërben si pikënisje për përcaktimin e kompetencës së GJEDNJ-së për të gjykuar një rast, 

154 Ibid.
155 Opinioni Ligjor për Kosovën.
156 Neni 20(c) i Statutit të KE: “Rezolutat e Komitetit sipas neneve 4 dhe 5 kërkojnë shumicën prej dy të tretave të të gjithë përfaqësuesve që kanë të drejtë të 
 marrin pjesë në Komitet”.
157 Neni 7 i Rregullores së Mbledhjeve të Zëvendës Ministrave; Neni 9 (1) (f) i Rregullores së Punës për Mbledhjet e Zëvendës Ministrave
158 Neni 10 (2) (d) i Rregullores së Punës për Mbledhjet e Komitetit të Zëvendësve.
159 Statuti i KE , neni 4.
160 Intervistat e Grupit për Ballkan me ekspertë, tetor 2022.
161 GJEDNJ, Al meida Garrett, Mascarenhas Falcão dhe të tjerët kundër Portugalisë, janar 2000, § 43.
162	 GJEDNJ,	Šilih	kundër	Sllovenisë	(Dhoma	e	Madhe),	prill	2009,	§	140	;	GJEDNJ,	Blečić	kundër	Kroacisë	(Dhoma	e	Madhe),	mars	2006,	§	70.
163 GJEDNJ, Udhëzues praktik mbi kriteret e pranueshmërisë, gusht 2022, në https://www.echr.coe.int/documents/admissibility_guide_eng.pdf
164 Ibid.

Komiteti i Ministrave dhe APKE do të 
vazhdojnë të monitorojnë përmbushjen 
e angazhimeve dhe zotimeve të Kosovës 
edhe pas anëtarësimit të saj.

“[...] kompetenca kohore e Gjykatës duhet të përcaktohet në raport me faktet që përbëjnë ndërhyrjen e pretenduar. 
Dështimi i mëvonshëm i mjeteve juridike që synojnë korrigjimin e kësaj ndërhyrjeje nuk mund ta themelojë kompetencën 
kohore të Gjykatës.”168

është data e hyrjes në fuqi të KEDNJ-së dhe Protokolleve të saj në shtetin respektiv.165 Në rastin Blečić 
kundër Kroacisë, Gjykata e Strasburgut vendosi testin dhe kriteret për të përcaktuar kompetencën e saj, ku 
deklaroi se është thelbësore të identifikohet, në çdo rast specifik, koha e saktë e ndërhyrjes së pretenduar.166 
Për këtë, Gjykata merr parasysh si faktet mbi të cilat ka ngritur pretendimet parashtruesi i kërkesës, ashtu 
edhe vëllimin e shtrirjes së të drejtës së Konventës që pretendohet se është shkelur.167168

Parashtruesi i kërkesës që konsideron se një shtet ka shkelur të drejtat e tij/saj të garantuara sipas KEDNJ-
së, zakonisht pritet që fillimisht të kërkojë mbrojtjen e të drejtave të tij nga gjykatat vendore.169 Për 
shembull, parashtruesi i kërkesës do të apelojë një vendim të një gjykate vendore të shkallës së parë në një 
gjykatë më të lartë vendore. Nëse nuk parashihen mjete të tjera juridike dhe parashtruesi më pas i drejtohet 
GJEDNJ-së, kjo e fundit do të konsiderojë se e drejta është shkelur kur ka ndodhur vetë ndërhyrja në atë 
të drejtë (d.m.th. vendimi i gjykatës së shkallës së parë), dhe jo me refuzimin e gjykatave më të larta, përmes 
së cilave është kërkuar korrigjimi i ndërhyrjes.170 Kjo do të thotë se nëse ndërhyrja ka ndodhur përpara 
ratifikimit të KEDNJ-së, atëherë Gjykata e Strasburgut do ta refuzojë kërkesën si të papranueshme për 
shkak të mungesës së kompetencës, pavarësisht nëse gjykata vendore e instancës më të lartë ka dështuar që 
të korrigjojë shkeljet e instancave më të ulëta, pasi që ai shtet të ketë ratifikuar Konventën.171 Kjo për shkak 
se GJEDNJ-ja nuk u vë detyrime specifike Shteteve Kontraktuese për të siguruar rivendosje të së drejtës 
për gabimet e shkaktuara përpara “datës kritike”.172

Gjykata e Strasburgut do t’i marrë në konsideratë faktet përpara ratifikimit të KEDNJ-së vetëm nëse ato 
kanë krijuar një situatë që shtrihet përtej ratifikimit të KEDNJ-së, ose që mund të jenë të rëndësishme 
për të kuptuar faktet që kanë ndodhur pas ratifikimit.173 Gjykata gjithashtu do të marrë parasysh natyrën e 
veçantë të disa të drejtave të mbrojtura nga GJEDNJ, kur zbaton kriteret e përgjithshme të përcaktuara në 
rastin Blečić kundër Kroacisë. Kompetenca kohore e gjykatës dhe ndikimi që ajo ka në të drejtat e njerëzve 
dhe bizneseve të prekura nga shkeljet e KEDNJ-së e bën anëtarësimin në KE çështje të natyrës urgjente.174

Anëtarësimi në KE do të sillte përfitime të mëdha për Kosovën, përtej mbikëqyrjes së gjykatës së 
Strasburgut, e ndër të tjera.

Q Kosova do të kishte një ulëse dhe një votë në Komitetin e Ministrave, ku do të përfaqësohej nga Ministri 
i Jashtëm në nivel ministror dhe nga Përfaqësuesi i Përhershëm në Strasburg në nivel zëvendësish.  

Q Deputetët e Kuvendit të Kosovës do të ishin të përfaqësuar në APKE me të drejta të plota (3 ose 4 
vende do të ndaheshin në bazë të popullatës dhe sipas rekomandimit të APKE-së në Opinionin e saj për 
Kosovën). 

Q Kosova do të kishte të drejtë të aderojë zyrtarisht në më shumë se 200 traktate/konventa/instrumente 
të KE-së dhe në këtë mënyrë të pasurojë ndjeshëm zbatueshmërinë e standardeve të KE në vend.

Q Përveç disa pozitave të garantuara, profesionistët nga të gjitha komunitetet në Kosovë do të mund të 
aplikojnë për punësim në KE, një mundësi që aktualisht nuk është në dispozicion për ata që kanë vetëm 
shtetësi të Kosovës. 

Q Kosova do të ishte pjesë e mekanizmave monitorues të KE-së, të cilët do të ndihmonin në përmirësimin 
e të dhënave të Kosovës në shumë fusha të targetuara të KE-së, përkatësisht efikasitetin e sistemit të 
drejtësisë, anti-korrupsionin, pastrimin e parave, dhunën në familje dhe dhunën ndaj grave, etj.175

165 GJEDNJ, Šilih kundër Sllovenisë. 
166	 GJEDNJ,	Blečić		kundër	Kroacisë,	§	82.
167 Ibid.
168 Ibid., § 77.
169 Ibid., § 78.
170 Ibid.
171 Ibid.; GJEDNJ, Mrkic kundër Kroacisë, qershor 2006.
172 GJEDNJ, Mrkic kundër Kroacisë, § 81.
173 GJEDNJ, Hoti kundër Kroacisë, Prill 2018, § 85. 
174 Për më shumë, shih Venera Kabashi, ‘Special’ Supervision for the Special Court, Kosovo 2.0, nëntor 2020, në: https://kosovotwopointzero.com/en/special-su
 pervision-for-the-special-court/
175 Për një listë të plotë të mekanizmave të KE, shihni https://www.coe.int/en/web/human-rights-rule-of-law/monitoring-mechanism

Q Gjykatat e instancave më të larta vendore (Gjykata Supreme dhe Gjykata Kushtetuese) do të jenë në 
gjendje të kërkojnë mendime këshillimore nga Gjykata e Strasburgut për çështjet parimore që lidhen 
me interpretimin ose zbatimin e KEDNJ-së, sapo Kosova të ratifikojë Protokollin nr. 16 të KEDNJ-së për 
Mendimet Këshillimore.176

Q Gjykatat e instancave më të larta vendore (Gjykata Supreme dhe Gjykata Kushtetuese) mund të bëhen 
pjesë e Rrjetit të Gjykatave të Larta të krijuar nga Gjykata e Strasburgut për të pasuruar dialogun gjyqësor 
ndërmjet gjykatave dhe për të zbatuar KEDNJ.177

Q Kosova do të ketë mundësinë të caktojë një gjyqtar në Gjykatën e Strasburgut dhe gjithashtu do të jetë 
në gjendje të parashtrojë kërkesa ndërshtetërore nëse do të ketë nevojë për ta bërë këtë. 

Q Delegacioni i Kosovës do të mund të përfaqësohej në Kongresin e Autoriteteve Lokale dhe Rajonale 
ku do të ndihmonte në promovimin, forcimin dhe mbrojtjen e demokracisë lokale dhe rajonale në Evropë.178

Q OJQ-të nga Kosova do të mund të fitojnë statusin pjesëmarrës në Konferencën e Organizatave 
Ndërkombëtare Joqeveritare të KE-së.179

Q Konsullata e Përgjithshme e Kosovës në Strasburg do të shndërrohej në Mision të Përhershëm pranë 
KE-së, etj.

Edhe pse KE dhe BE janë dy entitete të ndara, secila 
me kritere të veçanta të anëtarësimit dhe procese 
të vendimmarrjes, anëtarësimi në KE do të ndikojë 

drejtpërdrejt në perspektivën e Kosovës në BE. Të dyja organizatat kanë mandate të lidhura ngushtë që ndajnë 
vlerat e përbashkëta të demokracisë, lirisë dhe sundimit të ligjit.180 Ndër kriteret e famshme të Kopenhagës 
për anëtarësimin në BE është gjithashtu kërkesa që një vend kandidat të arrijë “stabilitetin e institucioneve 
që garantojnë demokracinë, sundimin e ligjit, të drejtat e njeriut dhe respektimin dhe mbrojtjen e pakicave 
(...).”181 Në këtë drejtim, anëtarësimi në KE do ta ndihmojë Kosovën që të përmirësojë institucionet e saj 
demokratike dhe qasjen e saj ndaj të drejtave të njeriut, të harmonizojë plotësisht kornizën e saj ligjore me 
standardet e BE-së në fusha të rëndësishme dhe të ndërtojë kapacitetet e saj për të përmbushur kriteret e 
anëtarësimit në BE. Anëtarësimi në KE do të ndihmojë gjithashtu Kosovën në zbatimin e Marrëveshjes së 
Stabilizim Asociimit (MSA) ndërmjet Kosovës dhe BE-së.182 MSA-ja e obligon Kosovën që të punojë në 
respektimin e sundimit të ligjit dhe sistemin e drejtësisë, dhe mekanizmat e KE-së do të ishin mbështetja 
më e mirë për Kosovën për të përmbushur këto obligime dhe për të zbatuar konventat ndërkombëtare për 
të drejtat e njeriut.

Pranimi i Kosovës në KE do t’i shërbente gjithashtu misionit 
të KE-së për të “zhvilluar në mbarë Evropën parime të 
përbashkëta dhe demokratike”.183 Mënyra më e sigurt për 
KE-në “për të ndihmuar në konsolidimin e stabilitetit 
demokratik në Evropë duke mbështetur reformat politike, legjislative dhe kushtetuese,” ose “për të gjetur 
zgjidhje për problemet me të cilat përballet shoqëria evropiane, si diskriminimi ndaj pakicave, ksenofobia, 
intoleranca, terrorizmi, trafikimi i qenieve njerëzore, krimi i organizuar dhe korrupsioni,” është duke u 
ofruar të gjitha shteteve evropiane, përfshirë Kosovën, qasje të plotë në mjetet, mekanizmat dhe mbështetje 
për një progres të tillë.184 Vetëm nëpërmjet anëtarësimit mund të arrihet funksionimi në mënyrë efektive dhe 
kuptimplotë i sistemit evropian të mbrojtjes së të drejtave të njeriut dhe të mbahen përgjegjëse autoritetet 
përkatëse për standardet e të drejtave të njeriut në një shtet.185 

176 Këshilli i Evropës, Konventa Evropiane për Mbrojtjen e të Drejtave të Njeriut dhe Lirive Themelore, e ndryshuar nga Protokollet Nr. 16, tetor 2013.
177 Rrjeti i Gjykatave të Larta të Gjykatës së Strasburgut, në https://www.echr.coe.int/Pages/home.aspx?p=court/dialoguecourts/network&c . Aktualisht, janë 103
 gjykata anëtare të përfaqësuara në Rrjetin e Gjykatave të Larta nga 44 shtete anëtare të KE.
178 Asambleja Evropiane e përfaqësuesve të zgjedhur vendorë dhe rajonalë, në https://www.coe.int/en/web/congress/overview#{%2263899274%22:[1]} 
179 Konferenca e Organizatave Ndërkombëtare Joqeveritare (OJQ) të Këshillit të Evropës, në: https://www.coe.int/en/web/ingo .
180 Këshilli i Evropës – An Overview: Upholding human rights, democracy and the rule of law.
181 Komisioni Evropian, Këshilli Evropian në Kopenhagë 21-22 qershor 1993, Konkluzionet e Presidencës, Doc/93/3, në: https://ec.europa.eu/commission/
 presscorner/detail/en/DOC_93_3 
182 Marrëveshja e Stabilizim Asociimit ndërmjet BE-së dhe Kosovës (MSA), tetor 2015.
183 Për më shumë, shih Këshilli i Evropës, Objektivi dhe Misioni, në https://www.coe.int/en/web/sarajevo/objectives-mission .
184 Këshilli i Evropës, Objektivat dhe Misioni, në https://www.coe.int/en/web/sarajevo/objectives-mission .
185 Andrew Forde (2022).

Anëtarësimi në KE do ta ndihmojë Kosovën 
me anëtarësimin e saj më të largët në BE.

Me anëtarësimin e Kosovës, mekanizmat 
monitorues të KE do të kenë mbulueshmëri 
mbi gjithë rajonin e Ballkanit Perëndimor.

SFIDAT E MUNDSHME
Kërkesa e Kosovës për anëtarësim tashmë ka hasur në shumë pengesa. Në praktikë, Kosova përballet 
me disa sfida politike të cilat mund të kushtëzojnë fillimin e procedurës. Disa prej tyre kanë të bëjnë me 
dështimet e Kosovës në zbatimin e vendimeve të gjykatave dhe marrëveshjeve ndërkombëtare, dhe të 
tjerat janë të ndërthurura plotësisht me agjendat politike të cilat e komplikojnë edhe më shumë rrugën 
me barriera të Kosovës për t’u bërë anëtare e KE. Por këto pengesa dhe vështirësi mund të mos kenë 
kapacitetin për të ndalur plotësisht procesin e anëtarësimit. Krahas avokimit dhe lobimit, Kosova duhet të 
punojë shumë për të zbatuar kriteret dhe kërkesat e mundshme të para-anëtarësimit, duke përfshirë ato që 
kanë të bëjnë me dialogun me Serbinë dhe mbrojtjen e të drejtave të pakicave.

Dialogu me Serbinë 
Dialogu i udhëhequr nga BE-ja për normalizimin e marrëdhënieve ndërmjet Kosovës dhe Serbisë filloi në 
vitin 2011 si faktor për arritjen e paqes, sigurisë dhe stabilitetit në rajon, me synim të përmirësimit të jetës 
së qytetarëve të dy vendeve.186 Pavarësisht mbi 30 marrëveshjeve të arritura, procesi pësoi pengesa dhe 
tensione të herëpashershme nga të dyja palët.187

Që nga viti 2020, BE-ja ka qenë më e zëshme për sa i përket pritshmërive të tyre nga dialogu, duke theksuar 
se mandati i përfaqësuesit special të BE-së (EUSR) Miroslav Lajçak është ‘të punojë në normalizimin 
gjithëpërfshirës të marrëdhënieve ndërmjet Serbisë dhe Kosovës përmes arritjes së një marrëveshjeje 
ligjërisht të detyrueshme që adreson të gjitha çështjet e pazgjidhura ndërmjet palëve në përputhje me të 
drejtën ndërkombëtare dhe kontribuon në stabilitetin rajonal’.188 Me përfshirjen e elementit ‘ligjërisht të 
detyrueshëm’ në figurën e dialogut, shtetet anëtare të BE-së dhe SHBA-të i janë referuar në shumë raste 
të tjera, për të dhënë indikacione se çfarë normalizimi synojnë të arrijnë ndërmjet Kosovës dhe Serbisë.189

Pas pushtimit të Ukrainës, hyri në lojë i ashtuquajturi “propozim franko-gjerman,” i cili më vonë u zhvillua 
në planin e BE-së për “rrugën drejt normalizimit të marrëdhënieve.” Plani i BE-së flet për një normalizim 
të marrëdhënieve pa njohje formale, ku Serbia pranon të mos kundërshtojë anëtarësimin e Kosovës në asnjë 
organizatë ndërkombëtare, në këmbim të pranimit të përshpejtuar në BE dhe mbështetje të konsiderueshme 
financiare.190 BE, SHBA dhe Britania e Madhe mbështesin plotësisht planin dhe kanë shtuar përpjekjet e 
tyre për të ndihmuar Kosovën dhe Serbinë të arrijnë një marrëveshje.191 SHBA përshëndeti marrëveshjen 
që Kosova dhe Serbia arritën për planin e BE-së dhe theksuan se marrëveshja “do të sigurojë mundësi të 
rëndësishme për qytetarët e të dy vendeve dhe do të përshpejtojë rrugët e tyre drejt anëtarësimit në BE”.192 
Kancelari gjerman Scholz gjithashtu vuri në dukje pritjet për “rezultate të mira dhe konstruktive” nga ky 
proces dhe ndikimin e normalizimit të marrëdhënieve në paqen dhe zhvillimin e të dyja palëve.193

Kosova dhe Serbia e miratuan publikisht planin e BE-së më 27 shkurt 2023, i cili erdhi me disa pyetje të 
hapura nëse i plotëson pritjet e të dyja palëve dhe ato të bashkësisë ndërkombëtare për një marrëveshje 
ligjërisht të detyrueshme për normalizimin e marrëdhënieve.194 Më 19 mars 2023, të dyja palët ranë 
dakord për zbatimin e Aneksit të Marrëveshjes për Rrugën drejt Normalizimit të Marrëdhënieve, ndërsa 
angazhohen të respektojnë të gjitha nenet e Marrëveshjes “në mënyrë të përshtatshme dhe në mirëbesim”.195 
Kapitulli 35 i Kornizës së Negociatave të Serbisë me BE-në dhe agjenda e Grupit Special të Kosovës për 

186 Asambleja e Përgjithshme e KB, Rezoluta A/RES/64/298, tetor 2010.
187 Për më shumë, shihni raportin e Grupit për Ballkan, Dialogu i Brukselit në mes të Kosovës dhe Serbisë: Arritjet dhe Sfidat, tetor 2020.
188 Vendimi i Këshillit (CFSP) 2020/489 i datës 2 prill 2020 për emërimin e Përfaqësuesit Special të Bashkimit Evropian për Dialogun Beograd-Prishtinë dhe 
 çështje të tjera rajonale të Ballkanit Perëndimor, Neni 3(a).
189 Ballkani Perëndimor evropian, Lajçak dhe Escobar: Të gjitha marrëveshjet e arritura në mes të Beogradit dhe Prishtinës duhet të zbatohen, shkurt 2022, në 
 https://europeanwesternbalkans.com/2022/02/03/lajcak-and-escobar-all-agreed-between-belgrade-and-pristina-must-be-implemented/; Ambasada 
 Amerikane në Kosovë, Deklaratë e Përbashkët nga Qeveritë e Francës, Gjermanisë, Italisë, Mbretërisë së Bashkuar dhe Shteteve të Bashkuara, gusht 2019, 
 në https://xk.usembassy.gov/joint-statement-by-the-governments-of-france-germany-italy-the-united-kingdom-and-the-united-states/.
190 Dialogu Beograd-Prishtinë: Propozimi i BE-së – Marrëveshja për rrugën drejt normalizimit ndërmjet Kosovës dhe Serbisë, shkurt 2023, në 
 https://www.eeas.europa.eu/eeas/belgrade-pristina-dialogue-eu-proposal-agreement-path-normalisation-between-kosovo-and-serbia_en
191 Analiza e Politikave e Grupit për Ballkan, Kosova: Zhbllokimi i perspektivës Euro Atlantike – Bashkimi Evropian, Dialogu për Normalizim të Marrëdhënieve me 
 Serbinë dhe mundësitë për njohje nga 5 shtetet mosnjohëse të BE-së, mars 2023.
192 Departamenti Amerikan i Shtetit, Shtetet e Bashkuara Mbështetja e dialogut Kosovë-Serbi të ndërmjetësuar nga BE, Deklaratë për shtyp, Antony J. Blinken,
 Sekretar i Shtetit, mars 2023, në https://www.state.gov/united-states-support-of-the-eu-facilitated-kosovo-serbia-dialogue/
193 Reuters, Germany’s Scholz expects ‘constructive results’ from EU’s Serbia-Kosovo pact, mars 2023, në https://www.reuters.com/world/europe/germa
 nys-scholz-expects-constructive-results-eus-serbia-kosovo-pact-2023-03-07/
194 Dialogu Beograd-Prishtinë: Deklarata për shtyp nga Përfaqësuesi i Lartë Josep Borrell pas takimit të nivelit të lartë me Presidentin Vuçiq dhe Kryeministrin 
 Kurti, shkurt 2023, në https://www.eeas.europa.eu/eeas/belgrade-pristina-dialogue-press-remarks-high-representative-josep-borrell-after-high-level_en
195 Dialogu Beograd-Prishtinë: Aneksi i Zbatimit të Marrëveshjes për Rrugën drejt Normalizimit të Marrëdhënieve ndërmjet Kosovës dhe Serbisë, mars 2023, në 
 https://www.eeas.europa.eu/eeas/belgrade-pristina-dialogue-implementation-annex-agreement-path-normalisation-relations-between_en

Normalizimin do të ndryshohet në përputhje me rrethanat.196 Në këtë mënyrë “të dyja palët do të jenë të 
detyruara nga Marrëveshja e cila do të jetë pjesë e rrugës së tyre drejt BE-së”.197 Tani, BE-ja do të duhet ta 
zyrtarizojë këtë marrëveshje si ligjërisht të detyrueshme pas zbatimit nga të dyja palët.

Perspektivat e anëtarësimit të Kosovës në BE, KE, NATO e madje edhe OKB, mbeten të ndërlidhura me 
normalizimin e marrëdhënieve me Serbinë. Për më tepër, dialogu i udhëhequr nga BE-ja duket si kanali më 
i mundshëm për Kosovën dhe Serbinë për të arritur një ujdi reciproke që mund të ndryshojë pozicionin e 
pesë vendeve të BE-së që nuk e njohin shtetësinë e Kosovës.198 Gjermania, Franca, Britania dhe Italia kanë 
treguar gjithashtu një hezitim për të mbështetur kërkesën e Kosovës për t’u anëtarësuar në KE, derisa ajo 
të arrijë një marrëveshje me Serbinë.199 

Anëtarësimi në KE, në realitet, vetëm mund të forcojë 
bashkëpunimin ndërmjet shteteve, ndaj ekzistenca e një 
dialogu të hapur dhe të vazhdueshëm midis dy vendeve nuk 
duhet parë si pengesë, por si një mjet për t’u ndihmuar të 
dyja vendeve në zgjidhjen e çështjeve që lidhen me të drejtat 
e njeriut, e të cilat nëse nuk trajtohen, mund të çojnë në 

tensione të mëtejshme.200 Dëmi kolateral i një “qasjeje të kushtëzuar” të KE-së do të ishin qytetarët e 
Kosovës (duke përfshirë serbët e Kosovës dhe komunitetet e tjera joshumicë), bizneset, OJQ-të dhe 
autoritetet publike të cilat do të vazhdonin të izoloheshin nga KE si e vetmja zonë gri në hartën e Ballkanit 
Perëndimor.

Në të kaluarën, KE përdori proceset e anëtarësimit “për të 
rritur dialogun midis shteteve që kishin mosmarrëveshje 
të ndryshme politike ose territoriale, në vend që t’i 
pengonte ata të anëtarësoheshin në organizatë.”201  Vetëm 
ekzistenca e një konflikti nuk e ndalon aderimin në KE.202 
Për shembull, APKE besonte se pranimi i Armenisë dhe 
Azerbajxhanit në organizatë, “mund të ndihmojë në krijimin e klimës së besimit të nevojshëm për një 
zgjidhje të konfliktit në Nagorno-Karabakh”.203 E njëjta qasje duhet të zbatohet edhe në rastin e Kosovës. 
Procesi i shqyrtimit të statusit të Kosovës në KE mund të paraqesë një mundësi për ndërmjetësuesit që të 
riformulojnë bisedimet dhe të rifokusojnë palët drejt arritjes së një rezultati të qëndrueshëm për të cilin 
duhet të dakordohen bashkërisht.204

Megjithatë, duke e ditur se pranimi në KE ka shumë të ngjarë të jetë i lidhur me procesin e dialogut, 
propozimi i BE-së mund të jetë një përparim i madh për Kosovën për të lëvizur drejt KE-së. Po ashtu, me 
zbatimin e obligimeve që dalin nga kjo marrëveshje për të drejtat e komuniteteve, Kosova do të tejkalojë 
të gjitha sfidat e mundshme politike për anëtarësim në KE.

Zbatimi i Aktgjyimit për Manastirin e Deçanit 
Zbatimi i Aktgjykimit të Gjykatës Kushtetuese të vitit 2016 për Manastirin e Deçanit ka të ngjarë të jetë 
një kusht i para-anëtarësimit ose një kërkesë pas anëtarësimit për Kosovën.205 Kanë kaluar më shumë se 6 
vite që kur Gjykata ka nxjerrë vendimin e saj dhe autoritetet e Kosovës ende nuk e kanë zbatuar atë. Në atë 
kohë, Gjykata Kushtetuese kishte konkluduar se vendimet e mëparshme të Kolegjit të Apelit të Dhomës së 
Posaçme të Gjykatës Supreme (DHPGJS) që ishin në favor të të drejtave pronësore të Manastirit të Deçanit 

196 Dialogu Beograd- Prishtinë: Deklarata për shtyp e Përfaqësuesit të Lartë Josep Borrell pas takimit të Ohrit me Presidentin Vuçiq dhe Kryeministrin Kurti, mars
 2023, në https://www.eeas.europa.eu/eeas/belgrade-pristina-dialogue-press-remarks-high-representative-josep-borrell-after-ohrid-meeting_en
197 Ibid.
198 Këshilli i BE-së, Konkluzionet e Këshillit për Kosovën, shkurt 2008, në http://www.eu2008.si/en/News_and_Documents/Council_Conclusions/February/0218
 _GAERC5.pdf ; Intervistat me zyrtarë dhe diplomatë qipriotë, sllovakë, rumunë, grekë dhe spanjollë, 2022
199 Radio Evropa e Lirë, Italia, Franca, Gjermania dhe Britania nuk e mbështesin aplikimin e Kosovës për anëtarësim në Këshillin e Evropës, janar 2023, https://
 www.radiokosovaelire.com/italia-franca-gjermania-dhe-anglia-jane-shprehur-kunder-aplikimit-te-kosoves-per-anetaresim-ne-keshillin-e-evropes/
200 Ibid.
201 Andrew Forde, maj 2022.
202 Ibid.
203 Opinioni nr. 221 (2000) i APKE mbi aplikimin e Armenisë për anëtarësim në Këshillin e Evropës, në https://assembly.coe.int/nw/xml/XRef/Xref-XML2HTML-en.
 asp?fileid=16815&lang=en 
204 Andrew Forde, maj 2022.
205 Rasti nr. KI132/15.

Procesi i anëtarësimit në KE mund të 
ndihmojë Kosovën dhe Serbinë që të gjejnë 
zgjidhje të qëndrueshme për problemet e 
tyre afatgjata.

Nuk është as e favorshme dhe as e përshtatshme 
nga këndvështrimi i të drejtave të njeriut që të 
kushtëzohet anëtarësimi i Kosovës në KE me 
përfundimin e dialogut me Serbinë.

janë bërë res judicata (çështje e gjykuar) dhe, si rezultat, nuk mund të rihapen.206

Thelbi i rastit për të cilin Gjykata Kushtetuese duhej të vendoste ishte nëse Kolegji i Apelit i DHPGJS-
së ishte i autorizuar për të pranuar ankesat e paraqitura nga Agjencia Kosovare e Privatizimit dhe dy 
ndërmarrje shoqërore të njohura si Iliria dhe APIKO.207

Bazuar në këto fakte, Gjykata Kushtetuese arriti në përfundimin se “dy vendimet e Kolegjit të Specializuar 
për Pronësinë të datës 27 dhjetor 2012 (Nr. SCC-08-0226 dhe Nr. SCC-08-0227) janë bërë res judicata 
bazuar në vendimet përfundimtare dhe të detyrueshme të Kolegjit të Apelit të datës 24 korrik 2010 lidhur 
me palët e autorizuara.”208 Këto dy aktgjykime specifike të Kolegjit të Specializuar për Pronësinë të vitit 
2012 tani kërkohet të zbatohen nga institucionet e Kosovës. 

Gjykata Kushtetuese iu referua vendimit të GJEDNJ-së në rastin Sovtransavto Holding kundër Ukrainës, i 
cili përcaktoi se autoritetet shtetërore duhet të krijojnë një sistem ekzekutimi të vendimeve që është efektiv 
në aspektin ligjor dhe praktik dhe që siguron zbatimin pa vonesë të vendimeve gjyqësore.209 Ekzekutimi i 
një vendimi të nxjerrë nga një gjykatë duhet të konsiderohet si pjesë përbërëse e së drejtës për gjykim të 
drejtë dhe Manastiri i Deçanit “nuk do duhej të ishte privuar nga përfitimi prej vendimit, i cili kishte marrë 
formën e prerë në res judicata në favor të tij.”210

Institucionet e Kosovës nuk i janë përgjigjur thirrjeve për zbatimin e këtij aktgjykimi.211 Në vitin 2021, Gjykata 
Kushtetuese ka nxjerrë Vendim për mospërmbarimin e aktgjykimit të saj dhe ka njoftuar Kryeprokurorin 
e Shtetit për moszbatimin e vendimit të saj.212 Kosova konsideron se vendimi i Gjykatës Kushtetuese 
për Manastirin e Deçanit bazohet në “politikën diskriminuese” të qeverisë së Serbisë të vitit 1997.213 Por 
në aktgjykimin e saj të vitit 2016, Gjykata Kushtetuese në mënyrë specifike thekson se konkludimi i saj 
në rastin e Manastirit të Deçanit “ka të bëjë ekskluzivisht me vendimet e  kontestuara të Kolegjit të 
Apelit, të 12 qershorit 2015, dhe në asnjë mënyrë, qoftë në mënyrë të favorshme apo të pafavorshme, nuk 
reflekton mbi ligjshmërinë e procedurave të shumta dhe të ndryshme të cilat u zhvilluan para vendimeve të 
kontestuara, sepse kjo është jashtë fushëveprimit të juridiksionit të kësaj Gjykate.”214

Disa raporte ndërkombëtare dhe qarqet diplomatike në 
Kosovë bëjnë thirrje për zbatimin urgjent dhe sa më të shpejtë 
të këtij aktgjykimi.215 Mungesa e vazhdueshme e zbatimit të 
aktgjykimit në rastin e Manastirit të Deçanit “shtron pyetje të 
rëndësishme për KE-në në lidhje me respektimin e parimit të 
sundimit të ligjit.”216 Për më tepër, deklarata e përbashkët e 

shteteve të Kuintit për çështjen e Manastirit të Deçanit pasqyron rëndësinë e këtij rasti:217

206 Ibid.
207 Ibid., para. 74.
208 Ibid., shih pjesën operative.
209 Ibid.. Shih gjithashtu vendimet e GJEDNJ-së të cituara nga Gjykata Kushtetuese në lidhje me parimin res judicata, përkatësisht GJEDNJ, Sovtransavto 
 Holding kundër Ukrainës, nr. 48553/99, korrik 2002; GJEDNJ, Ryabykh kundër Rusisë, nr. 52854/99, korrik 2003
210 Rasti nr. KI132/15, para 79.
211 Balkan Transitional Justice, Kosovo Ignores Call to Enforce Monastery’s Land Claim, prill 2017, në https://balkaninsight.com/2017/04/21/kosovo-govt-stays-
 silent-over-eu-calls-on-monastery-land-04-21-2017/
212 Rasti nr. KI132/15, Aktvendim për mospërmbarim të aktgjykimeve të Gjykatës Kushtetuese, shtator 2021.
213 Cvetkovic, Manastiri i Deçanit midis pushtetit gjyqësor dhe atij ekzekutiv, Radio “Evropa e Lirë”, shkurt 2022, në https://www.evropaelire.org/a/prona-e-
 manastirit-te-decanit-/31703242.html 
214 Rasti nr. KI132/15, Aktvendim për mospërmbarim, par. 93.
215 Raporti i Progresit i BE-së për Kosovën, 2022.
216 Këshilli i Evropës, Memorandumi pas misionit të Komisionerit në Kosovë, 2022.
217 Deklaratë nga Shtetet e Quint, maj 2021.

“(…) Kolegji i Apelit kishte përcaktuar më parë në instancën e fundit se cilat ishin saktësisht palët e autorizuara në 
këtë rast, e megjithatë Kolegji i Apelit pranoi një ankesë nga të njëjtat palë, të cilat i kishte deklaruar paraprakisht si të 
paautorizuara. Në të njëjtën kohë, Kolegji i Apelit ia ka refuzuar parashtruesit (Manastirit të Decanit) statusin e palës 
së autorizuar, të cilën e kishte konfirmuar paraprakisht në instancën e fundit.”207

Institucionet duhet të zbatojnë Aktgjykimin 
për Manastirin e Deçanit, në mënyrë që të 
sigurohet përparimi i Kosovës drejt hapave 
të anëtarësimit në KE.

“Më 22 Mars, Qeveria e re është emëruar me mandat të fuqishëm për reforma dhe respektimin e sundimit të ligjit. 
Një nga provat kryesore të vendosmërisë së saj do të jetë zbatimi i vendimit të Gjykatës Kushtetuese të Kosovës i 
marrë në maj 2016 mbi regjistrimin e tokës së Manastirit të Deçanit. Respektimi i sundimit të ligjit është detyrim për të 
gjitha qeveritë. Shefat e Misioneve të Francës, Gjermanisë, Italisë, Mbretërisë së Bashkuar dhe Shteteve të Bashkuara 
inkurajojnë fuqishëm Qeverinë e Kosovës që pa vonesa të mëtejshme të vazhdojë me regjistrimin ligjor në përputhje 
me vendimin e Gjykatës Kushtetuese.”217

Është e rëndësishme që institucionet e Kosovës t’i adresojnë këto shqetësime të ngritura duke zbatuar këtë 
aktgjykim, për të treguar se, pas anëtarësimit, do të jenë në gjendje dhe të gatshme të respektojnë vendimet 
e GJEDNJ-së si gjykatë supranacionale.

Zbatimi i “Asociacionit të Komunave me Shumicë Serbe në Kosovë” 
(Asociacioni) 
Marrëveshja për Asociacionin shënoi gurthemelin e dialogut të 
lehtësuar nga BE-ja ndërmjet Kosovës dhe Serbisë dhe ngjalli 
shumë polemika dhe kriza të paprecedentë në Kosovë.218 Çështja 
u ndërlikua edhe më shumë për shkak të pikëpamjeve të ndryshme 
kontradiktore ligjore dhe politike për themelimin e Asociacionit. Kosova me vullnet kishte marrë përsipër 
obligimin ndërkombëtar për themelimin e Asociacionit dhe tani është e detyruar ta zbatojë këtë obligim.219

Kjo marrëveshje parasheh themelimin e Asociacionit/Bashkësisë së komunave me shumicë serbe në 
Kosovë me statut dhe përcakton strukturën e Asociacionit.220 Në dhjetor të vitit 2015, Gjykata Kushtetuese 
nxori një vendim për vlerësimin e përputhshmërisë së parimeve që përmban dokumenti i Asociacionit me 
frymën e Kushtetutës. Ajo konfirmoi se themelimi i Asociacionit “është bërë pjesë e sistemit të brendshëm 
juridik” kur Marrëveshja e Parë e nënshkruar në Bruksel në vitin 2013 u ratifikua në Kuvend dhe u shpall 
nga Presidenti.221 Megjithatë, ajo vendosi se parimet dhe elementet kryesore në bazë të të cilave do të 
formohej Asociacioni “nuk janë plotësisht në përputhje me frymën e Kushtetutës” dhe me Kapitujt II dhe 
III të Kushtetutës.222 Përkatësisht, objektivat, organizimi strukturor, buxheti, mbështetja dhe dispozitat 
e përgjithshme të Asociacionit shkojnë përtej standardeve kushtetuese të vetëqeverisjes lokale; e drejta e 
iniciativës legjislative sigurohet ekskluzivisht nga Presidenti, Qeveria, deputetët e Kuvendit ose të paktën 
dhjetë mijë qytetarë; dhe, Asociacionit/Bashkësisë nuk mund t’i jepet autoriteti i plotë dhe ekskluziv për të 
promovuar interesat e komunitetit serb të Kosovës në marrëdhëniet e tij me autoritetet qendrore.223

Struktura e saktë dhe organizimi i Asociacionit nuk janë përcaktuar ende. Gjykata Kushtetuese duhet që 
apriori të rishikojë (ose ‘të filtrojë’) aktin juridik dhe statutin për themelimin e Asociacionit për të siguruar se 
janë në përputhje me Kushtetutën.224 Prandaj, Kosova ka një garanci të fortë se prerogativat e Asociacionit 
nuk do të paraqesin rrezik për kornizën dhe vlerat ekzistuese kushtetuese. Gjykata Kushtetuese tashmë ka 
eliminuar prerogativat më ‘të dëmshme’ të marrëveshjes për Asociacionin duke i shpallur ato jokushtetuese. 
Kosova duhet të fillojë procesin e diskutimit për të përgatitur dokumentet ligjore që do të themelonin 
Asociacionin dhe në këtë mënyrë të demonstrojë gatishmërinë e saj për të respektuar detyrimet e saj 
ndërkombëtare. 

Sipas Marrëveshjes së re për Rrugën drejt Normalizimit të Marrëdhënieve, Kosova ka pranuar të nisë 
“[…] negociatat në kuadër të Dialogut të lehtësuar nga BE-ja për vendosjen e aranzhimeve dhe garancive 
specifike për të siguruar një nivel të duhur të vetë-menaxhimit për komunitetin serb në Kosovë”.225 
Kosova gjithashtu mund të shqyrtojë opsionet për të ftuar Këshillin e Evropës ose ekspertë të tjerë të 
GJEDNJ-së për të ofruar asistencë teknike dhe ekspertizë në hartimin e statutit të Asociacionit. Zbatimi i 
kësaj marrëveshjeje do të përmirësojë më tej të drejtat e komuniteteve dhe do të përmirësojë marrëdhëniet 
ndërmjet Kosovës dhe Serbisë, duke përmbushur kështu kriteret jetike për anëtarësim në Këshillin e 
Evropës.

218 Raporti i Grupit për Ballkan, Asociacioni i Komunave Serbe: Kuptimi i pikëpamjeve kundërthënëse të shqiptarëve dhe serbëve, janar 2017
219 Marrëveshja e Stabilizim Asociimit (MSA) ndërmjet Bashkimit Evropian dhe Kosovës, tetor 2015.
220 Marrëveshja e Parë e Parimeve që Rregullojnë Normalizimin e Marrëdhënieve, prill 2013.
221 Gjykata Kushtetuese e Kosovës, Rasti Nr. KO130/15, Aktgjykim lidhur me vlerësimin e përputhshmërisë së parimeve që përmban dokumenti i titulluar 
 “Asociacioni/Bashkësia i komunave me shumicë serbe në Kosovë - Parimet e përgjithshme/Elementet kryesore” me frymën e Kushtetutës, dhjetor 2015
222 Ibid., pjesa operative.
223 Shih, Platforma e Dialogut, Asociacioni/Komuniteti i Komunave me Shumicë Serbe, në https://dialogue-info.com/association-community-of-serb-majority-
 municipalities/
224 Ibid., konkluzionet dhe pjesa operative.
225 Dialogu Beograd- Prishtinë: Deklarata për shtyp e Përfaqësuesit të Lartë Josep Borrell pas takimit të Ohrit me Presidentin Vuçiq dhe Kryeministrin Kurti, 
 mars 2023

Anëtarësimi në KE kërkon që 
Kosova t’u përmbahet obligimeve 
të saj ndërkombëtare.

Të drejtat e komuniteteve 

Këshilli i Evropës ka të ngjarë të vendosë një theks të madh 
në të drejtat e komuniteteve, me fokus të veçantë në të 
drejtat e serbëve të Kosovës. Në Kosovë ekziston një kornizë 
adekuate ligjore dhe kushtetuese për komunitetet joshumicë. 
Kushtetuta mbron “[…] të drejtat dhe pjesëmarrjen e të gjitha komuniteteve dhe pjesëtarëve të tyre”.226

Dispozitat kushtetuese dëshmojnë gjithashtu përkushtimin e Kosovës për t’iu përmbajtur parimeve të 
KE-së duke kërkuar që vendi të “[…] promovojë frymën e tolerancës, dialogut dhe të mbështesë pajtimin 
ndërmjet komuniteteve dhe të respektojë standardet e përcaktuara me Konventën Kornizë të Këshillit të 
Evropës për Mbrojtjen e Pakicave Kombëtare […]”227 Kosova mund ta zbatojë me përpikëri këtë Konventë 
dhe të sigurojë mbrojtjen ligjore të pakicave vetëm duke pasur qasje në mekanizmat e KE-së.

Propozimi Gjithëpërfshirës për Zgjidhjen e Statusit të Kosovës, i njohur gjithashtu si Plani i Ahtisaarit luajti 
një rol jetik në hartimin e dispozitave për mbrojtjen e të drejtave të njeriut dhe të pakicave, të cilat tani janë 
të përfshira në Kushtetutën e Kosovës.228 Ky Plan vendosi themelet për pavarësinë e Kosovës dhe krijoi 
gjashtë komuna të reja me shumicë serbe, që organet e qeverisjes lokale të bashkëpunonin “për mbrojtjen 
dhe promovimin e interesave të tyre të përbashkëta”.229 Kushtetuta parasheh detyrimin për të zbatuar dhe 
garantuar përmbushjen e të gjitha dispozitave, të drejtave dhe kompetencave të Planit të Ahtisaarit.230 Vetë 
“vlerat” e Kushtetutës rrjedhin nga Plani i Ahtisaarit, të cilat renditin elementet thelbësore të rendit të 
sapokrijuar kushtetues, që përfshijnë paqen, demokracinë, barazinë, respektimin e të drejtave dhe lirive 
të njeriut dhe sundimin e ligjit, mosdiskriminimin, të drejtën për pronë, mbrojtjen e mjedisit, drejtësinë 
sociale, pluralizmin, ndarjen e pushteteve shtetërore dhe ekonominë e tregut.231

Projekti nga plani i Ahtisaarit u transplantua plotësisht në rendin e ri demokratik të Kosovës duke ofruar 
dispozita të qarta kushtetuese për qeverisjen që garantonte përfaqësimin, fuqinë dhe të drejtat e pakicave, si 
në nivel qendror ashtu edhe në atë lokal. Bazuar në Planin e Ahtisaarit, pakicave në Kosovë u është dhënë 
një spektër i gjerë normash kushtetuese që inkurajojnë integrimin dhe garantojnë përfshirjen institucionale 
të tyre. Përkushtimi i Kosovës për mbrojtjen e pakicave dhe listën e gjerë të të drejtave dhe lirive në kapitujt 
II dhe III të Kushtetutës pasqyron parimet e planit të Ahtisaarit.232

Kushtetuta pasqyron më tej Aneksin III të Planit të Ahtisaarit për krijimin dhe garantimin e përfaqësimit 
lokal për serbët dhe pakicat e tjera në sistemin e decentralizuar të qeverisjes vendore, me autonomi dhe 
autoritet në çështjet e arsimit, shëndetësisë dhe ekonomisë, duke përfshirë të drejtën për të komunikuar 
dhe bashkëpunuar edhe me “agjencitë qeveritare, në Republikën e Serbisë.”233

Megjithatë, kushtet “për një shoqëri të vërtetë shumetnike dhe të integruar në mbarë Kosovën nuk janë 
pjekur plotësisht”.234 Ka zbrazëtira që duhen adresuar “për të siguruar një mjedis të sigurt për të gjitha 
komunitetet jo-shumicë, veçanërisht në zonat ku jetojnë të kthyerit, dhe në sigurimin e qasjes në pronë, 
dokumentacion personal, të drejtat gjuhësore, arsim cilësor, punësim dhe mirëqenie sociale.”235 Organet 
e KE-së me shumë gjasa do të përpiqen të hapin rrugën për zgjidhje konkrete për çështjet me të cilat 
ballafaqohen serbët e Kosovës. 

Pas anëtarësimit në Këshillin e Evropës, serbët e Kosovës do të mund të adresojnë para GJEDNJ-së 
‘shkeljet’ e të drejtave të tyre (përfshirë të drejtat e komuniteteve) të garantuara në Konventë nga shteti i 
Kosovës ose ndonjë shtet tjetër anëtar i KE-së. Përkundër gatishmërisë së dëshmuar për të mbrojtur të 
drejtat e komuniteteve joshumicë, Kosova do të mund të zbatojë plotësisht dispozitat e saj kushtetuese 
vetëm duke qenë pjesë e KE-së dhe mekanizmave të saj.

226 Kushtetuta e Kosovës, neni 3.2.
227 Ibid., neni 58.2
228 Propozimi Gjithëpërfshirës për Zgjidhjen e Statusit të Kosovës i propozuar nga i Dërguari Special i OKB-së Martti Ahtisaari dhe miratuar nga Sekretari i 
 Përgjithshëm i OKB-së në 2007 (“ Plani i Ahtisaarit ”).
229 Plani i Ahtisaarit, op. cit., Aneksi III, § 9.2.
230 Kushtetuta e Kosovës, neni 148.
231 Ibid., Neni 7.
232 Plani i Ahtisaarit , Aneksi II, Neni 2.2.
233 Ibid., Aneksi III, Neni 10.
234 Raporti i Progresit i BE-së për Kosovën, 2022, fq. 40
235 Ibid.

Serbët e Kosovës dhe komunitetet tjera 
joshumicë do të jenë përfituesit kryesorë të 
anëtarësimit të Kosovës në KE.

Të drejtat gjuhësore për komunitetet joshumicë 
Komisioneri i Lartë i KE-së në Raportin e tij të fundit spikati 
disa çështje që lidhen me të drejtat gjuhësore, përkatësisht (i) 
ndarjet sipas linjave etnike në fushën e arsimit publik; dhe 
(ii) mungesën e zbatimit të Ligjit nr. 02/L-37 të vitit 2006 
për përdorimin e gjuhëve (“Ligji për përdorimin e gjuhëve”), 
që nënkupton mungesën e disponueshmërisë së versionit në gjuhën serbe të ligjeve dhe dokumenteve 
gjyqësore dhe mungesën e përdorimit të gjuhës serbe në Kuvend.236

Lidhur me këto sfida, ky Raport sugjeroi se ekziston nevoja që (i) të zhvillohet një sistem unik arsimor, 
duke respektuar dallimet kulturore dhe gjuhësore të të gjitha komuniteteve; (ii) të ndërmerren veprime 
më vendimtare dhe afatshkurtëra për të siguruar mbrojtjen dhe promovimin e të drejtave gjuhësore të 
komuniteteve joshumicë; dhe (iii) të përshpejtohet zbatimi i Ligjit për Përdorimin e Gjuhëve për të mbrojtur 
dhe promovuar të drejtat gjuhësore të komuniteteve joshumicë.237

Raporti i Progresit i BE-së gjithashtu theksoi nevojën për të siguruar (i) zbatimin më konsistent të Ligjit 
për Përdorimin e Gjuhëve në të gjitha institucionet në Kosovë; (ii) konsolidimin e politikave gjuhësore dhe 
krijimin e programeve për mësimin kurrikular dhe jashtëshkollor të gjuhëve; (iii) vlerësimin e procedurave 
gjyqësore në të gjitha gjuhët zyrtare në mbarë Kosovën; dhe se (iv) vendimet e gjykatës të janë të qasshme 
dhe të kërkueshme brenda 60 ditëve në të gjitha gjuhët zyrtare.238

Integrimi i sistemit arsimor serb në Kosovë është i rëndësishëm për promovimin e gjithëpërfshirjes dhe 
respektimit të të drejtave të pakicave në Kosovë. KE mund të vendosë zbatimin e legjislacionit ekzistues 
për të drejtat gjuhësore si kërkesa zyrtare të pas-anëtarësimit për Kosovën, prandaj institucionet duhet të 
adresojnë sa më shpejt mangësitë aktuale. 

Megjithatë, këto janë çështje komplekse që kanë qenë objekt i negociatave të vazhdueshme ndërmjet 
Kosovës dhe Serbisë, për të cilat, pavarësisht përpjekjeve, progresi ka qenë i ngadaltë. Qeveria serbe nuk 
ka pranuar dispozitat e planit të Ahtisaarit dhe ka penguar në mënyrë aktive integrimin e komunitetit 
serb në sistemin juridik dhe qeveritar të Kosovës, duke ofruar mbështetje financiare dhe logjistike për 
zonat me shumicë serbe në Kosovë për të ndihmuar në ruajtjen e sistemeve të ndara arsimore.239 Kjo ka 
krijuar struktura dhe sisteme paralele arsimore për komunitetin serb, të cilat minojnë përpjekjet e Kosovës 
për të integruar sistemin arsimor dhe për të promovuar kohezionin social.240 Në vitin 2016, Kosova dhe 
Serbia rikonfirmuan përkushtimin e tyre për zbatimin e njohjes reciproke të diplomave profesionale dhe 
akademike, por Kosova nuk i njohu diplomat nga universitetet që funksionojnë ilegalisht dhe përfaqësojnë 
institucione paralele, siç është Universiteti i Mitrovicës së Veriut.241 Në fund të fundit, për të integruar 
sistemin arsimor serb në Kosovë kërkohet një marrëveshje, bashkëpunim dhe vullnet politik nga të dyja 
qeveritë, në Kosovë dhe Serbi.

Të drejtat pronësore dhe kthimi i personave të zhvendosur 
Raportet e BE-së dhe KE-së theksojnë se “megjithë ekzistimin e një kornize solide ligjore dhe politike që 
ofron të drejta të veçanta për personat e zhvendosur”, ende ka pengesa të konsiderueshme dhe persistente 
kur bëhet fjalë për “gëzimin e të drejtave pronësore nga personat e zhvendosur.”242243

Gëzimi i këtyre të drejtave cenohet “nga mungesa e reagimit efektiv ndaj pushtimit të paligjshëm, duke 
përfshirë moszbatimin e vendimeve që mbrojnë të drejtat pronësore të personave të zhvendosur, sistemi 

236 Këshilli i Evropës, Memorandumi pas misionit të Komisionerit në Kosovë, 2022.
237 Ibid.
238 Raporti i Progresit i BE-së për Kosovën, 2022, fq. 11.
239 Radio Evropa e Lirë, Strukturat paralele vazhdojnë t’i marrin milionat nga Serbia, shkurt 2022, në https://www.evropaelire.org/a/strukturat-paralele-serbe-
 ne-kosove/31704547.html
240 Raporti i Politikave i Grupit për Ballkan, Dialogu i Brukselit në mes të Kosovës dhe Serbisë: Arritjet dhe Sfidat, shtator 2020, fq. 59.
241 Ibid.
242 Ibid.
243 Këshilli i Evropës, Memorandumi pas misionit të Komisionerit në Kosovë, 2022.

Pavarësisht përmirësimeve në kuadrin ligjor në fuqi, ekziston nevoja për të trajtuar krimet të cilat “ua minojnë të 
kthyerve të mundshëm” ndjenjën e sigurisë për gëzimin e të drejtave pronësore.243

Përkundër garancive të forta kushtetuese 
dhe ligjore, të drejtat gjuhësore të 
komuniteteve joshumicë nuk respektohen 
plotësisht në Kosovë.

i ngadalshëm i drejtësisë, mospagesa e kompensimit për pronën e shkatërruar ose të dëmtuar, si dhe 
mungesa e zgjidhjeve të qëndrueshme për të kthyerit që nuk kanë pronë ku të kthehen.”244

Financimi dhe bashkëpunimi ndërmjet autoriteteve nacionale në nivel lokal dhe qendror janë thelbësore 
për “krijimin e kushteve adekuate për kthim të qëndrueshëm, duke përfshirë sigurinë e përmirësuar dhe 
qasjen e plotë në të drejtat sociale dhe ekonomike për të kthyerit.”245 Në këtë aspekt, romët e kthyer janë 
në një situatë veçanërisht të cenueshme.246

Institucionet e Kosovës duhet të përdorin një qasje të re në këtë çështje. Personat e zhvendosur duhet të 
kenë qasje në mekanizma të paanshëm dhe efektivë gjyqësorë dhe administrativë për të mbrojtur të drejtat 
e tyre pronësore. Qeveria duhet të sigurojë kompensim të drejtë dhe adekuat për humbjen e pronës aty 
ku kthimi i pronës nuk është i mundur, dhe duhet të vë në jetë programe për pajtimin e komuniteteve 
dhe shërbime të ndërmjetësimit për të zgjidhur mosmarrëveshjet ndërmjet personave të zhvendosur dhe 
banorëve aktualë të pronës së tyre. Për të parandaluar mosmarrëveshjet qeveria, në radhë të parë, duhet të 
forcojë sistemet e regjistrimit të pronës dhe kadastrit për të siguruar regjistrime të sakta dhe transparente 
të pronësisë së pronës. Ndihma financiare, shërbimet e mbështetjes sociale dhe zhvillimi i infrastrukturës 
do të ndihmonin dhe lehtësonin gjithashtu procesin e kthimit dhe riintegrimit.

PËRFUNDIME 
Kosova nuk përballet me asnjë pengesë ligjore në rrugën e saj drejt anëtarësimit në KE. Progresi i 
rëndësishëm në përmbushjen e kritereve për anëtarësim tregon aftësinë e Kosovës për të mbështetur vlerat 
dhe parimet e KE. Korniza kushtetuese dhe ligjore ekzistuese plotëson standardet e nevojshme për t’u 
anëtarësuar në këtë organizatë pa pasur nevojë për ndryshime kushtetuese. Megjithatë, zbatimi i pjesshëm 
i garancive kushtetuese në praktikë dhe veçantia e rastit të Kosovës ka shumë të ngjarë të rezultojë në 
kërkesa specifike të pas-anëtarësimit, apo mbase edhe në kushte të para-anëtarësimit. Institucionet duhet 
të fillojnë t’i trajtojnë këto çështje sa më herët dhe të qëndrojnë një hap para kërkesave të mundshme.

Procesi i anëtarësimit do të varet nga shumë faktorë të ndërthurur që lidhen me politikën, marrëdhëniet 
ndërkombëtare dhe zhvillimet gjeostrategjike. Sigurimi i një klime mbështetëse brenda KE-së do të jetë 
paksa problematike me disa shtete anëtare të KE-së që kundërshtojnë shtetësinë e Kosovës. Në fund të 
fundit, i gjithë procesi do të varet nga vullneti politik brenda KE-së për të mbështetur kërkesën e Kosovës 
për anëtarësim. Gjersa Kosova nuk është në gjendje të parashikojë zhvillimet politike në nivel të KE-së, 
ajo duhet të vazhdojë të dëshmojë përkushtimin dhe vullnetin e saj për të përmirësuar standardet e të 
drejtave të njeriut. Për të arritur një proces të qetë dhe të pakomplikuar të anëtarësimit, është e nevojshme 
të realizohet një analizë e plotë dhe gjithëpërfshirëse e kornizës aktuale kushtetuese dhe ligjore dhe të 
planifikohen me kujdes fazat pasuese të rrugëtimit drejt anëtarësimit. 

Megjithëse ekzistojnë sfida të vazhdueshme në zbatimin e plotë të standardeve të përcaktuara nga KE, 
është e rëndësishme të vazhdohet me marrjen e masave institucionale për adresimin e këtyre çështjeve, pa 
i lënë ato të pengojnë rrugën e anëtarësimit të Kosovës në organizatë. KE ka përgjegjësinë për të vlerësuar 
aplikimin e Kosovës bazuar në Statutin e saj dhe praktikat e ndërtuara të anëtarësimit, njëkohësisht duke 
marrë në konsideratë gatishmërinë e qartë të Kosovës për t’u bërë anëtare e saj. 

244 Ibid.
245 Ibid.
246 Ibid.

ANNEX

Mekanizmat Monitorues të Këshillit të Evropës

Grupi i Shteteve kundër Korrupsionit (GRECO)
Qëllimi i GRECO është rritja e kapaciteteve të shteteve anëtare për të luftuar korrupsionin, duke monitoruar 
përpushmërinë e tyre me standardet e Këshillit të Evropës për anti-korrupsion. GRECO monitoron të gjitha 
shtetet anëtare në mënyrë të barabartë, përmes një procesi dinamik të vlerësimit.

Komisioni i Ekspertëve për Vlerësimin e Masave kundër Pastrimit të Parave dhe 
Financimit të Terrorizmit (MONEYVAL)
MONEYVAL vlerëson përputhshmërinë me standardet themelore ndërkombëtare për luftimin e Pastrimit të 
Parave dhe financimit të terrorizmit, implementimin e tyre, si dhe rekomandon masa dhe veprime për 
përmirësimin e sistemeve të vendeve në këto fusha. 

Komisioni Evropian për Efikasitetin e 
Drejtësisë (CEPEJ)
CEPEJ synon përmirësimin e efikasitetit dhe funksionimit të drejtësisë në vendet anëtare të Këshillit të 
Evropës, dhe implementimin e mirëfilltë të instrumenteve të Këshillit. Ky Komision analizon rezultatet e 
sistemeve gjyqësore, identifikon problemet dhe u ofron vendeve anëtare ndihmë sipas kërkesave të tyre, 
definon mënyrat për të arritur progress dhe propozon instrumente të reja ligjore. 

Komiteti Evropian për Parandalimin e Torturës dhe Trajtimit oe Ndëshkimit 
Çnjerëzor ose Degradues (CPT)
CPT organizon vizita monitoruese në burxhe, stacionet policore, qendrat për dënimin e të miturve, 
institucionet psikiatrike, institucionet e mirëqenies sociale, etj., për të vlerësuar trajtimin e personave në 
mbajtje të këtyre institucioneve. Bazuar në vlerësimin e bërë, Komiteti prezanton gjetjet në një raport për 
vendin anëtar përkatës dhe jep rekomandime për përmirësimin e situates. 

Grupi i ekspertëve për Veprimin kundër Trafikimit të Qenieve Njerëzore (GRETA)

GRETA vlerëson implementimin e Konventës së Këshillit të Evropës për Veprimin kundër Trafkimit të 
Qenieve Njerëzore. Ky grup takohet në seanca plenare tri herë në vit, organizon vizita dhe publikon raporte 
për vendet anëtare mbi masat legjislative (dhe të tjera) të marra për zbatimin e dispozitave të Konventës. 

Komiteti Këshillues për Konventën Kornizë për Mbrojtjen 
e Minoriteteve Kombëtare
Ky Komitet është përgjegjës për vlerësimin e implementimit të Konventës Kornizë në shtetet anëtare dhe 
për këshillimin e Komitetit të Ministrave. Pas këtij vlerësimi dhe procedures së monitorimit, Komiteti ofron 
opinione specifike për secilin shtet. 

Komisioni Evropian Kundër Racizmit dhe Intolerancës (ECRI)
ECRI monitoron luftën kundër racizmit, discriminimit (në bazë të racës, etnicitetit/origjinës kombëtare, 
ngjyrës, shtetësisë, religjionit, gjuhës, orientimit seksual, identitetit gjinor, dhe karakteristikave në bazë të 
seksit), ksenofobisë, antisemitizmit dhe intolerancës në Evropë. 

Komiteti i Ekspertëve për Kartën Evropiane për Gjuhët Rajonale ose të Pakicave
Ky Komitet vlerëson situatën reale të gjuhëve rajonale apo të pakicave në secilin shtet anëtar dhe raporton 
tek Komiteti i Ministrave për përputhjen e masave të shteteve të vlerësuara, si dhe, në raste të caktuara, 
inkurajon shtetin përkatës që gradualisht të arrijë një nivel më të lartë të përmbushjes së zotimeve.

CASES

Constitutional Court of Kosovo

• Rasti Nr. KO162/18 – Konfirmim i amandamentit të propozuar kushtetues, dorëzuar nga Kryetari i 
Kuvendit të Republikës së Kosovës, shkurt 2019.

• Rasti Nr. KI207/19 - Vlerësim i kushtetutshmërisë së aktgjykimeve të Gjykatës Supreme të 
Republikës së Kosovës, janar 2021

• Rasti Nr. KI108/18 - Aktvendim për papranueshmëri të kërkesës për vlerësim të kushtetutshmërisë 
së Vendimit nr. 64/04 të Agjencisë së Regjistrimit Civil, shtator 2019.

• Rasti Nr. KI19/21 - Vlerësim i kushtetutshmërisë së Aktgjykimit Rev. nr. 239/2019, datë 26 nëntor 
2020, të Gjykatës Supreme të Kosovës, gusht 2022.

• Rasti Nr. KI132/15 - Aktvendim për mospërmbarim të aktgjykimeve të Gjykatës Kushtetuese, 
shtator 2021

• Rasti Nr. KO130/15 - Aktgjykim lidhur me vlerësimin e përputhshmërisë së parimeve që përmban 
dokumenti i titulluar “Asociacioni/Bashkësia i komunave me shumicë serbe në Kosovë - Parimet e 
përgjithshme/Elementet kryesore” me frymën e Kushtetutës, dhjetor 2015.

• Rasti Nr. KO29/12 dhe KO 48/12 - Aktgjykim lidhur me vlerësimin e përputhshmërisë së parimeve 
që përmban dokumenti i titulluar “Asociacioni/Bashkësia i komunave me shumicë serbe në Kosovë 
- Parimet e përgjithshme/Elementet kryesore” me frymën e Kushtetutës, dhjetor 2015.

• Rasti PKR Nr. 70/18, Gjykata Themelore në Prishtinë, shkurt 2023.

• Rasti Nr. KI 129/21 - Vlerësimi i kushtetutshmërisë së “veprimeve dhe mosveprimeve” të Gjykatës 
Themelore në Gjilan, Prokurorisë Themelore në Gjilan, Stacionit Policor në Graçanicë dhe 
Prokurorisë Themelore në Prishtinë, mars 2023.

Gjykata Evropiane për të Drejtat e Njeriut (ECtHR)/Gjykata e Strasburgut

Loizidou kundër Turqisë, mars 1995

Sovtransavto Holding kundër Ukrainës, korrik 2002

Ryabykh kundër Rusisë, korrik 2003

Al meida Garrett, Mascarenhas Falcão dhe të tjerët kundër Portugalisë, , janar 2000

Šilih kundër Sllovenisë, prill 2009

Blečić kundër Kroacisë, mars 2006

Mrkic kundër Kroacisë, qershor 2006

Hoti kundër Kroacisë, Prill 2018

Gjykata e Drejtësisë e Bashkimit Evropian

Rasti C-632/20 P – Mbretëria e Spanjës kundër Komisionit Evropian, janar 2023.

Gjykata e Përgjithshme e Bashkimit Evropian

Rasti T-370/19 – Mbretëria e Spanjës kundër Komisionit Evropian, shtator 2020.

RAPORTET DHE OPINIONET PËR KOSOVËN

• Opinioni Ligjor I Sekretariatit të Këshillit të Evropës

• Dunja Mijatovic, Memorandumi pas misionit të Komisionerit në Kosovë, qershor 2022

• Komisioni Evropian, Raporti i Progresit i BE-së për Kosovën, tetor 2022

• Këshilli i Evropës, Raporti i Komisionerit për të Drejtat e Njeriut, 2022

• GREVIO, Vlerësimi i përafrimit të ligjeve, politikave dhe masave të tjera të Kosovës me standardet e 
Konventës së Stambollit, nëntor 2022.

• Këshilli i Evropës, Raport për Misionin e Administratës së Përkohshme të Kombeve të Bashkuara në Kosovë 
(UNMIK) për vizitën në Kosovë të realizuar nga Komiteti Evropian për Parandalimin e Torturës dhe Trajtimit 
ose Ndëshkimit Çnjerëzor ose Poshtërues (CPT) nga 6 deri më 16 tetor 2020, shtator 2021 

Analizë Krahasuese – Shqipëria, Maqedonia Veriore, Armenia dhe Azerbaixhan, Bosnia dhe Herce-
govina, Serbia, Monako, Mali i Zi, Polonia, Hungaria, Finlanda, Ish-Jugosllavia 

• Opinioni 261 (2007) i APKE mbi anëtarësimin e Republikës së Malit të Zi në Këshillin e Evropës, prill 2007.

• Rezoluta e Komitetit të Ministrave përmes së cilës kërkohet opinioni nga APKE në rastin e Malit të Zi, 

qershor 2006

• Opinioni nr. 239 (2002) i APKE-së për Republikën Federale të Jugosllavisë, shtator 2002.

•  Vendimet e APKE për monitorimin e Polonisë dhe Hungarisë mbi sundimin e ligjit.

• Opinioni i APKE për aplikimin e Azerbaixhanit për anëtarësim në Këshillin e Evropës, qershor 2000.

• Rezolutat e Komitetit të Ministrave që ia referojnë çështjen për Opinion APKE në rastin e Bosnjës dhe 

Hercegovinës 

• APKE, Rezoluta mbi Principatën e Monakos, nëntor 1998

• Opinioni 250 (2004) i APKE mbi Principatën e Monakos.

• Opinioni nr. 144(1989) i APKE mbi Aplikimin e Finlandës për anëtarësim në Këshillin e Evropës, shkurt 

1989

• Rezoluta 1633 (2008) e APKE mbi Pasojat e Luftës midis Gjeorgjisë dhe Rusisë 

• Rekomandimi 1247 i APKE për Zgjerimin e Këshillit të Evropës, tetor 1994

TË TJERA

• Raporti i Grupit për Ballkan, Analizë Gjithëpërfshirëse e Kushtetutës së Kosovës, Shtator 2022.

• Raporti i Grupit për Ballkan Asociacioni i Komunave Serbe: Kuptimi I Pikëpamjeve Kundërthënëse të

Shqiptarëve dhe Serbëve

• Raporti i Politikave të Grupit për Ballkan, Pjesëmarrja dhe Përfaqësimi i Kosovës në Organizatat Rajonale –

Hartimi i boshllëqeve dhe mundësive, tetor 2021.

• Raporti i Politikave të Grupit për Ballkan, Dialogu i Brukselit në mes të Kosovës dhe Serbisë: Arritjet dhe

Sfidat, Shtojca 2: Integrimi i Kosovës në Organizatat Rajonale dhe Ndërkombëtare, shtator 2020.• 

• Analiza e Politikave e Grupit për Ballkan, Kosova: Zhbllokimi i perspektivës Euro Atlantike – Bashkimi

Evropian, Dialogu për Normalizim të Marrëdhënieve me Serbinë dhe mundësitë për njohje nga 5 shtetet 

mosnjohëse të BE-së, mars 2023.

• Kushtrim Istrefi, Kosovo’s Quest for Council of  Europe Membership, Review of  Central and East European

Law, gusht 2018

• World Justice Project, Sundimi i Ligjit - Indeks 2022

• Freedom House, Indeksi për Demokraci, 2022

• Transparency International, Indeksi për Perceptimin e Korrupsionit, 2022.

• Rekomandimi 1247 i APKE për Zgjerimin e Këshillit të Evropës, tetor 1994

Andrew Forde, Setting the Cat amongst Pigeons: Kosovo’s Application for Membership of  the Council of  

Europe, maj 2022

• Sandra Cvetkovic, S. Decan Monastery between the judicial and executive power

• Venera Kabashi, ‘Special’ Supervision for the Special Court”

• GJEDNJ, Udhëzues praktik mbi kriteret e pranueshmërisë, gusht 2022

• GRECO, Raporti i 22-të i Aktivitetit të Përgjithshëm, Tendencat kundër korrupsionit, sfidat dhe praktikat e

mira në Evropë dhe Shtetet e Bashkuara të Amerikës, mars 2022.



www.balkansgroup.org

Grupi për Hulumtimin e Politikave në Ballkan (BPRG) është një organizatë pavarur rajonale, me qendër në 
Prishtinë, Kosovë. Ne ofrojmë analiza dhe rekomandime të politikave zhvillimore për një sërë çështjesh të 
ndërlidhura me shtet-ndërtim; konsolidim institucional e demokratik; integrimin e minoriteteve, dhe marrëdhënieve 
ndërshtetërore; si dhe integrimin Evropian dhe reformave politike. Ne kemi përvojë në hartimin, raportimin dhe 
zhvillimin e politikave, qasje strategjike dhe avokim me qeverinë, institucione ndërkombëtare dhe organizata 
joqeveritare. Në thelbin e punës sonë qëndrojnë raportet tona rigoroze, të detajuar dhe të paanshme, të bazuara 
gjithmonë në hulumtimet në terren. Ne shkojmë përtej qëndrimeve kryesore dhe kërkojmë të bëjmë ndryshime 
përmes rekomandimeve për politika të cilat janë krijuese, të realizueshme dhe të matshme, për të ndihmuar në 
zhvillimin e demokracive të forta dhe shoqërive të bazuara në sundimin e ligjit në Ballkanin Perëndimor. Ne 
angazhohemi në avokim të nivelit të lartë, si në rajon ashtu edhe ndërkombëtarisht, duke ndikuar njëkohësisht 
në diskutime mbi politikat, punët e brendshme dhe politika evropiane për Ballkanin Perëndimor.

Për të arritur këtë, Grupi për Ballkan ka dizajnuar instrumente dhe platforma te reja:

Dialogu i Politikës promovon dialogun e brendshëm të Kosovës, dhe agjendën e krijimit të reformave.

Forumi i Politikave (një Forum i Avokimit të Nivelit të Lartë-Mendimtar) u angazhua për të përmirësuar 
dialogun midis shoqërisë civile dhe institucioneve.

Grupi për Avokim dhe Politika Kosovë-Serbi (një forum për bashkëpunimin ndërkufitar të shoqërisë civile) 
synon të komunikojë, promovojë dhe forcojë dialogun drejt normalizimit të plotë midis Kosovës dhe Serbisë, 
dhe shoqërive të tyre.

Gratë në politikë promovon fuqizimin e grave dhe vajzave; sigurinë dhe gjithë-përfshirjen e tyre; dhe angazhohet 
të forcoj ndikimin e Grupit të Grave në tërë Kosovën.

Të Rinjtë në Politikë synon të trajnojë dhe ngrisë kapacitetet e të rinjëve aktiv në parti politike në Kosovë në 
fushat sikurse sundimi i ligjit, politikat publike, qeverisja e mirë, zhvillimi ekonomik dhe politikat shoqërore, 
politikat e edukimit, bashkëpunimi rajonal, etj.

Platforma për Dialogun promovon procesin e dialogut ndërmjet Kosovës dhe Serbisë, duke informuar 
publikun më të gjerë dhe duke nxitur debat për marrëveshjet, përfitimet dhe sfidat e Dialogut.

Komponenti i Mbështetjes nga Ekspertët siguron mbështetje për qeverinë dhe institucionet kryesore në 
fushat e politikave, paqes dhe agjendat e shtet-ndërtimit.


